
Na Christina Mwakangale

W
AKATI lengo la kuwa 
na usawa wa kijin-
sia katika uongozi 
maarufu 50/50, lin-alowapa nafasi sawa ya uongozi wanawake na wanaume   ifikapo mwaka 2030, vipo viashiria vina-vyouweka mashakani uwezekano wa kufikia hapo, kutokana na hali ya wanawake kubinywa kwenye nafasi za uongozi kuzidi kuota mizizi hasa kwenye mashina.Takwimu za madiwani kitaifa zinadhihirisha vikwazo hivyo, anasema Deogratius Temba, na kuongeza kuwa, asilimia tano ya madiwani wote nchini ni wa-nawake na waliobaki 95 ni wa-naume.

“Ni rahisi kupata mbunge au rais mwanamke kuliko kumcha-gua mwenyekiti wa mtaa au kijiji. Huko chini mwanamke kuamini-wa na kupenya katika uongozi ni kazi kubwa kuliko ilivyo juu, sababu mojawapo ni dhana za kijinsia, mila na desturi potofu,” anasema Temba.
Temba mwezeshaji katika mafunzo ya uwezeshaji wa-nawake yaliyofanyika Dar es Sa-laam, hivi karibuni na kushiriki-sha wadau wa usawa wa kijinsia, wanaharakati, madiwani, wa-tendaji wa kata na wenyeviti wa serikali za mitaa. Hoja ya vikwazo vinavyowakwamisha wanawake kwenye uongozi ikaibuka kila wakati.

“Kwenye mikoa 15 ambayo tumeifikia na kutoa elimu kuhusu masuala haya tumebaini kuna ugumu wa hali ya juu wanawake wanaowania nafasi mbalimbali za uongozi kuanzia ngazi ya chini kwenye mashina, vitongoji, vijiji na kata kupewa fursa.”
Anataja dhana zinazowakwamisha kuwa ni mfumo dume, mawazo mgando na mgawanyo wa majukumu ya kijinsia kwenye jamii 

Mwanaharakati: Rahisi kwa mama kushika uongozi juu, kuliko chini

Baadhi ya viongozi wa Kata za Saranga na Mabwepande Dar es Salaam, wakishiriki mafunzo 

Watuhumiwa uhalifu 

 wanaotamba na
 nishani za Nobel

inayosababisha baadhi ya jamii kuamini kwamba kazi ya uongozi ni kwa wanaume pekee.
“Maeneo tunakofanyia kazi wanawake wenyeviti wa mitaa ni wachache na kwingine hakuna kabisa, kuliko na nafuu ni mkoani Morogoro ambako kuliwahi kuwa na mwenyekiti wa halmashauri. Asilimia tano ya madiwani Tan-zania ni wanawake na waliobaki wote ni wanaume,” anasema Temba.

Rais Samia suluhu Hassan, mara kadhaa amezungumzia su-ala la uongozi kwa kuzingatia us-awa kijinsia na amelionyesha hilo kwenye uteuzi unaoongeza idadi ya wanawake kwenye maeneo mbalimbali mfano majaji, maba-lozi, mawaziri, bungeni mikoa na halmashauri za wilaya   akilenga kufikia lengo la 50/50.

Hata hivyo, juhudi za kuwapai-sha wanawake kwenye uongozi kuanzia mashinani, mitaani na vijijini zinakwamishwa na vikwa-zo vinavyotokana na   dhana zilizopo kwenye jamii, mifumo, utamaduni  na sera, kwa  mujibu wa Mtandao wa Jinsia Tanzania (TGNP).
 “Mawazo mbadala ni muhimu ili kusaidia kuwaweka watu kwe-nye mstari. Mila na desturi katika eneo fulani zinasababisha ku-wapo mawazo mgando kwamba kazi hii ni ya mwanamke, au ya wanaume, wenzetu nchi zilizoen-delea wamepiga hatua kwa saba-bu ya viongozi kuwa shirikishi watu wa  makundi yote.’’ 

Mwezeshaji huyo anaongeza kuwa baadhi ya maeneo watu wa-nadhani haiwezekani mwanamke kuwa dereva, na kwamba  kuna 

madhara ya kimaendeleo kuto-kana na mfumo dume, mawazo mgando, sera, sheria kandamizi ambazo taifa limejiwekea .

UBUNGO YACHEMKA
Diwani wa Viti Maalum Lib-erata Samson , anasema Manis-paa ya Ubungo mkoani Dar es Salaam ina madiwani wanawake sita katiya  19 huku wenyeviti wa mitaa wakiwa wanne na walioba-kia  90 ni wanaume.

Aliyewahi kuwa Mwenyekiti wa Halmashauri ya Wilaya ya Morogoro na Diwani wa Kata ya Ngerengere, Kibena Nassoro, anasema mkakati wa wanawake ni kwamba ifikapo 2025, idadi ya wenyeviti kwenye halmashauri hiyo iongezeke.
Kibena ambaye pia alikuwa Mwenyekiti wa Wanawake Vion-

gozi  Serikali za Mitaa (WASEMI), anasema wataendelea kuhama-sisha wanawake kujitokeza ku-gombea na kushinda, bila kukata tamaa.
“Mimi ni miongoni mwa wa-nawake watano wenyeviti wa halmashauri nchini, kati hal-mashauri takribani 180, hapa mtaona bado tuna kazi kubwa ya kuhakikisha tunafika ngazi za maamuzi hususan wenyeviti wa halmashauri, ili kuhimiza masu-ala ya kijinsia kwenye jamii,” anasema Kibena.

MIKATABA KIMATAIFAAbbas Mwalimu, mchambuzi wa masuala ya kisiasa anase-ma   mkataba wa kimataifa un-aopinga aina zote za ukandami-zaji dhidi ya wanawake (CEDAW), unazitaka nchi wanachama kuchukua hatua maalumu zi-sizo za kudumu kama kuwateua wabunge wa  viti maalum ili ku-leta usawa  baina ya wanawake na wanaume.
Anasema ana imani na wa-nawake kuwa wanaweza kuleta mabadiliko chanya katika vyom-bo vya maamuzi wakiwezeshwa na wakijiwezesha. Rais Samia Su-luhu Hassan ni mfano wa namna wanawake na kinamama wana-vyoweza kuleta matokeo chanya na makubwa katika nchi.

Anashauri kujenga mifumo imara ya kuwapata wale wa-takaoweza kuvaa viatu vya wale watakaomaliza muda wao kishe-ria na kwa mujibu wa katiba na kuongeza: “Lakini pia kuna haja ya kurejea tafsiri hii ya ‘hatua maalumu zisizo za kudumu’ ili kuwapo na utaratibu wa kuachi-ana madaraka na uongozi ulio bora, hasa ikihusisha wanawake vijana katika uongozi. Nadhani hapa ile tafsiri waliyolenga Umo-ja wa Mataifa kupitia CEDAW in-aweza kuleta usawa na hatimaye kufikia malengo endelevu ya milenia (SDGs).”

Harakati  za 50/50 
wanawake sasa 
kuzifikisha mitandaoni

Makamu wa Pili wa Rais SMZ anapoibua wajibu wa wanaCCM  uchaguzi 2025

Hukumu ya Aveva,
Kaburu Kisutu leo

KAMATI ya mawaziri wanane 
iliyopewa maagizo maalum 
na Rais Samia Suluhu Hassan 
ya kushughulikia migogoro 
kati ya wananchi na hifadhi...

SERIKALI imeingia mkataba kwa ajili 
ya ujenzi wa rada mbili za mwisho 
za hali ya hewa ili kufikisha mtandao 
wa rada saba  zinazofungwa katika 
mikoa ya Dodoma na Kilimanjaro...

MAHAKAMA ya Hakimu Mkazi 
Kisutu leo inatarajia kutoa hukumu 
dhidi ya aliyekuwa Rais wa Klabu ya 
Simba, Evans Aveva na...

DCI adai upelelezi umebaini 
alikuwa na viashiria vya 
ugaidi… Endelea ukurasa 2

Rais Samia Suluhu Hassan, akizungumza na baadhi ya mawaziri akiwamo wa Fedha na Mipango, Dk. Mwigulu Nchemba, Ujenzi na Uchukuzi, Prof. Makame Mbarawa, TAMISEMI, 
Ummy Mwalimu, Viwanda na Biashara, Prof. Kitila Mkumbo, Nishati, Januari Makamba pamoja na baadhi ya watendaji wa taasisi mbalimbali za serikali, Ikulu ya Chamwino, mkoani 
Dodoma jana. PICHA: IKULU

Nafuu bei ya 
petroli, dizeli 
Rais Samia aagiza tozo zishushwe kwa 
manufaa ya umma... Endelea ukurasa 2

Waziri Mkuu, 
Kassim Majaliwa 

akimsikiliza 
Waziri mstaafu 

wa Serikali 
ya Awamu ya 

Nne, Benard 
Membe, wakati 
akitoa salamu, 
katika viwanja 

vya Shule ya Se-
kondari  Mnara, 
Londo, Jimbo la 
Mtama, mkoani 

Lindi jana. 
PICHA: OWM

Nafuu bei ya petroli, dizeli 
Na Waandishi Wetu

RAIS Samia Suluhu Has-
san ameelekeza kupungu-
zwa kwa tozo zinazotozwa 
na taasisi mbalimbali katika 
bidhaa za mafuta nchini ze-
nye thamani ya Sh. bilioni 
102 kwa mwaka, kwa lengo 
la kupunguza bei za mafuta 
ili kuwapa unafuu wananchi.

Alitoa maagizo hayo 
jana akipokea taarifa ku-
toka kwa Waziri wa Nishati, 
January Makamba, kuhusu 
utekelezaji wa maagizo 
aliyoyatoa kwa wizara hiyo 
kupitia mwenendo wa bi-
ashara ya mafuta na bei zake 
nchini.

Taarifa iliyotolewa na Ikulu 
jana kwa vyombo vya habari 
ilibainisha kuwa utekelezaji 
wa maagizo hayo umeenda 
sambamba na marekebisho 
ya kanuni mbalimbali zina-
zohusiana na tozo na yalita-
rajiwa kuchapishwa katika 
Gazeti la Serikali jana.

Ilibainishwa katika taarifa 
hiyo ya Ikulu kuwa Rais Sa-
mia amechukua hatua hiyo 
ili kukabiliana na upandaji 
wa bei za mafuta katika soko 
la dunia ambapo kwa muda 
mrefu imekuwa ikipanda 

kwa kiwango kikubwa na 
kuathiri watumiaji wa bid-
haa hiyo nchini.

Taasisi zinazoguswa na 
maelekezo ya kupunguzwa 
kwa tozo hizo ni pamoja 
na Mamlaka ya Udhibiti wa 
Huduma za Nishati na Maji 
(tozo ya udhibiti), Mamlaka 
ya Bandari (tozo ya miun-
dombinu), Mamlaka ya 
Mapato Tanzania (tozo ya 
kuchakata taarifa) na Shirika 
la Viwango Tanzania (tozo 
ya kupima ubora wa mafuta 
kwenye meli na gharama ya 
uwekaji wa vinasaba kwenye 
mafuta).

Zingine ni Wakala wa 
Vipimo Tanzania (tozo ya 
uhakiki wa ujazo wa mafuta 
melini), Wakala wa Usimam-
izi wa Meli (tozo ya forodha) 
na Mamlaka ya Serikali za 
Mitaa (ushuru wa huduma 
kwenye halmashauri nne 
zenye maghala ya kupokea 
mafuta kwa jumla). Hal-
mashauri hizo ni Kigamboni 
na Temeke za mkoani Dar es 
Salaam, Tanga na Mtwara.

Rais Samia pia ameagiza 
ufanyike mchakato wa hara-
ka wa kupeleka marekebisho 
ya sheria bungeni endapo 
zipo sheria zingine zinazo-

hitaji marekebisho ya haraka 
katika kukabiliana na kupan-
da kwa bei za mafuta nchini, 
ili kumlinda Mtanzania dhidi 
ya gharama za maisha zina-
zotokana na  kupanda kwa 
bei ya mafuta.

UFAFANUZI EWURA
Jana jioni, Kaimu Mku-

rugenzi Mkuu wa EWURA, 
Godfrey Chibulunje, aki-
tangaza bei mpya za mafuta 
kwa mwezi Oktoba ambazo 
zinaanza leo, alisema mjini 
Dodoma kuwa kupunguzwa 
na kufutwa kwa baadhi ya 
tozo kutasaidia kutokuwa 
na ongezeko kubwa la bei za 
mafuta.

Alisema bei mpya ya 
petroli kwa Dar es Salaam 
imeongezeka kwa Sh. 12 
badala ya Sh. 145 kwa lita ili-
yotakiwa kuongezeka kuan-
zia leo.

“Dar es Salaam lita ya 
mafuta ya petroli ni Sh. 2,439, 
dizeli Sh. 2,261, mafuta ya taa 
Sh. 2,188. Kwa Arusha lita ya 
petroli ni Sh. 2535, dizeli Sh. 
2,301 na mafuta ya taa ni Sh. 
2272. Pwani lita ya petroli 
ni Sh. 2,443, dizeli Sh. 2,226, 
mafuta ya taa Sh.2,192 huku 
Dodoma itakuwa petroli lita 
moja ni Sh. 2,497, dizeli Sh. 

2,320 na mafuta ya taa Sh. 
2,246,” alibainisha.

MTAZAMO WA WACHUMI
Akizungumza na Nipashe 

muda mfupi baada ya ku-
tangazwa kwa uamuzi huo 
wa serikali, Mkuu wa Chuo 
Kikuu cha Mzumbe Tawi la 
Dar es Salaam, Prof. Honest 
Ngowi, alisema ni wazi kuwa 
uamuzi huo umechukuliwa 
kutokana na kubainika kuwa 
bei ya mafuta ipo juu, hivyo 
inamuumiza mtumiaji wa 
mwisho. 

“Ni hatua nzuri maana 
kushuka kwa bei ya mafuta 
kunasababisha hata ghara-
ma za uzalishaji wa bidhaa 
mbalimbali ambazo mashine 
zinatumia mafuta hayo 
kuendelea kuuzwa kwa bei 
ambayo wengi wanamudu,” 
alisema.

Hata hivyo, Prof. Ngowi 
alisema kwa upande mwing-
ine hatua iliyochukuliwa na 
serikali inakwenda kuziathiri 
baadhi ya taasisi zinazotege-
mea tozo hizo katika mapato 
yake, hivyo serikali italazimi-
ka kuzisaidia kifedha. 

*Imeandikwa na Augus-
ta Njoji (DODOMA) na Bea-
trice Moses (DAR)

Marekani yatoa fursa visa uhamiaji kwa Watanzania 
Na Mwandishi Wetu

UBALOZI wa Marekani jijini Dar 
es Salaam unatarajia kuanza pro-
gramu ya kupokea maombi ya visa 
mbalimbali (Diversity Visa) kwa 
mwaka 2023 kuanzia kesho.

Taarifa iliyotolewa na ubalozi 
huo jana, ilisema

kila mwaka, kupitia programu 
hiyo, Marekani hutoa visa za 
ukaazi wa kudumu (immigrant 
visas) zipatazo 55,000 kwa raia wa 
nchi ambazo kihistoria zina idadi 
ndogo ya watu wanaohamia Mare-
kani. 

Taarifa hiyo iliwataka Watan-
zania wenye sifa kutuma maombi 
yao katika programu hiyo ya uha-
miaji kabla ya Novemba 9, 2021.

Ubalozi huo umeweka tovuti 
maalumu;  https://travel.state.
gov/content/travel/en/us-visas/
immigrate/diversity-visa-program-
entry/diversity-visa-instructions.
html ya maombi ya kupata viza 
hiyo katika kipindi cha mwaka 
2023 (DV-2023) ambayo yat-
apokelewa kuanzia Oktoba 6, saa 
6 mchana kwa saa za Marekani 
Mashariki (EST) hadi Novemba 
9, 2021 saa 6 mchana kwa saa za 
Marekani Mashariki (EDT).

Pia waombaji wametakiwa 
kujaza fomu maalumu ya kielek-
troniki ya kuomba kushiriki ka-
tika programu ya Diversity Visa  
(E-DV Entry Form au DS-5501) in-
ayopatikana kupitia dvprogram.
state.gov. 

“Unaweza kutuma ombi lako 
mara moja tu, katika kipindi kili-
chotajwa na kwa njia ya mtandao 
pekee.  Maombi yaliyochelewa au 
yatakayoletwa kwa njia ya barua/
karatasi hayatapokelewa.” Ilisema 
taarifa hiyo.

Kadhalika waombaji wametak-
iwa kuzingatia kuwa hakuna ada 
yoyote inayotozwa kwa kutuma 
maombi kupitia mtandao. 

Mwombaji asitume, asilipe wala 
kuhamishia fedha kwa taasisi au 
mtu yeyote anayedai anaweza 
kumsaidia kupata viza hiyo.

Vilevile, mwombaji atalazimika 
kuingia katika mtandao wa inter-
net ili aweze kujua kama atakuwa 
amechaguliwa kuendelea na 
mchakato wa visa hiyo. Mfumo 

wa kueleza matokeo ya Diversity 
Visa utapatikana katika tovuti ya 
dvprogram.state.gov kuanzia  
Mei 8, 2022, hadi Septemba 30, 
2023.

Taarifa hiyo ilisema iwapo mtu 
atakuwa amepata Diversity Visa, 
atatakiwa kulipia ada ya maombi 
ya viza katika Ubalozi wa Mare-
kani jijini Dar es Salaam wakati 
atakapoitwa kwa ajili ya usaili wa 
viza. 

Kama kuna mtu yeyote atadai 
fedha kwa ajili ya kusaidia kuingia 
katika programu hiyo, mwombaji 
awasiliane na Ubalozi wa Mare-
kani.

Hata hivyo, taarifa hiyo im-
efafanua kuwa mtu kuchaguliwa 
kwa maombi ya Diversity Visa, 

haimhakikishii moja kwa moja 
kupata viza. Bado atahitajika ku-
sailiwa ili kuona kama anakidhi 
vigezo vya sheria ya Uhamiaji wa 
Marekani.

Kadhalika, mwombaji anaweza 
kuwajumuisha watu wa familia 
yake (mke/mume na watoto wako 
wa kuwazaa ambao bado hawa-
jaoa au kuolewa walio chini ya  
miaka 21) katika maombi ya viza 
hiyo.

   Mwombaji atatakiwa kuorod-
hesha watu wote wa    familia yake 
(immediate family) katika maombi 
hata kama wasingependa kuhamia 
Marekani pamoja naye. Kushind-
wa kufanya hivyo kutasababisha 
kukosa sifa na maombi kukataliwa 
wakati wa usahili wa viza.

Wafanyakazi 
IPP wachanja 
corona 
Na Romana Mallya

WAFANYAKAZI wa vyombo vya 
habari vya IPP, wamejitokeza kuchanja 
chanjo ya corona, huduma hiyo ilipo-
tolewa ofisini kwao Mikocheni, Dar es 
Salaam.

Chanjo hiyo iliendeshwa jana na 
wahudumu wa afya kutoka Kituo cha 
Afya Magomeni kwa niaba ya Wizara 
ya Afya, Maendeleo ya Jamii, Jinsia, 
Wazee na Watoto. 

Baadhi ya wafanyakazi waliopata 
chanjo hiyo, walielezea kufurahishwa 
na huduma iliyotolewa huku wak-
ishauri watu wajitokeze kuchanjwa ili 
kuepuka na maradhi ya corona am-
bayo yamekuwa yakigharimu mamia 
ya Watanzania

Mhariri wa Nipashe Wikiendi, Epson 
Luhwago, aliwataka wananchi kuji-
tokeza kupata chanjo na kueleza kuwa 
haina madhara huku akielezea ku-
furahishwa na huduma iliyotolewa na 
watumishi hao wa afya.

“Wanaobisha au kupinga chanjo 
hawajaona madhara ya corona au 
hawajafiwa au kuuguza. Chanjo haina 
madhara inakuchukua muda mfupi 
mwili wako unarudi katika hali ya 
kawaida,” alisema.

Meneja wa Matangazo wa Kampuni 
ya The Guardian Limited, Angel  
Navuri,  aliwahamasisha vijana  
wawe mstari wa mbele kuchanja kwa  
sababu wao ndio  nguvu  kazi  ya  
taifa.

“Hutaki kuchanja lakini tukumbuke 
dunia inakokwenda utachanja tu  
kwa sababu zipo fursa mbalimbali 
duniani ambazo kama kijana lazima 
uzitafute. Kuchanja  ni kujikinga na 
ukijikinga wewe utaikinga familia 
yako,” alisema.

Mwandishi wa habari, Faustine Feli-
ciane, alisema amechanja na hajapata 
madhara yoyote ambayo alikuwa 
anayasoma kwenye mitandao ya 
kijamii.

“Chanjo ni salama haina madhara 
yoyote. Tukachanje, ninawahamasisha 
vijana wenzangu wenye umri wa ku-
chukua chanjo wafanye hivyo, wasio-
gope. Tukichanja  wengi tutaliepusha 
taifa na maambukizi zaidi,” alisema.

Mkurugenzi 
wa IPP, Abdiel 
Mengi aki-
pata chanjo ya 
Uviko-19, 
wakati wa 
zoezi lil-
iloendeshwa 
na wataalamu 
wa afya kwa 
wafanyakazi 
wa IPP Media, 
kwenye viwan-
ja vya EATV, 
Mikocheni 
Viwandani, 
mkoani Dar es 
Salaam jana. 
Zoezi hilo, lil-
ienda sambam-
ba na utoaji wa 
elimu kuhusu 
ugonjwa huo. 
PICHA: SA-
BATO KASIKA

Na Gwamaka Alipipi

TANZANIA imepokea msaada wa 
Krona milioni 750 (Sh. bilioni 195.9) ku-
toka serikali ya Sweden, kusaidia sekta 
ya elimu.

Msaada huo ni  awamu ya pili ya 
Mpango wa Elimu kwa Matokeo (EPfor-
RII).

Mkataba huo ulisainiwa   jana jijini 
Dar es Salaam na  Katibu Mkuu Wizara 
ya Fedha na Mipango,  Emmanuel Tutu-
ba na Balozi wa Sweden nchini, Anders 
Sjöberg.

Tutuba alisema mpango wa EPforRII 
utatekelezwa kwa miaka mitano kuan-
zia Julai mwaka huu hadi Juni mwaka 
2026, kwa lengo la kuongeza ubora ka-
tika elimu ya msingi.

Aliongeza kuwa katika awamu ya 
kwanza ya EPforRI, Serikali ya Swe-
den kupitia Shirika lake la Kimataifa la 
Maendeleo (SIDA), ilichangia Sh. bilioni 
207.7.

Tutuba alisema Agosti 26, mwaka huu 
Tanzania na Sweden zilitia saini mka-
taba wa msaada wa SEK milioni 450 (Sh. 
bilioni 117.6) kwa ajili ya Mpango wa Pili 
wa Kunusuru Kaya Maskini (PSSN II).

Kwa mujibu wa Tutuba, EPforR un-
achangiwa na wafadhili mbalimbali 
wakiwamo FCDO, Benki ya Dunia (WB), 
SIDA, Shirika la Kimataifa la Maendeleo 
la Korea (KOICA) na Shirika la Elimu 
Duniani (GPE) kwa kutumia mfumo 
wa mpango kwa matokeo kuleta mab-
adiliko yenye tija katika sekta ya elimu 
msingi Tanzania.

Aidha, aliyataja baadhi ya mafanikio 
ya EPforRI kutoka mwaka 2014/2015 
hadi 2020/2021  ni ujenzi wa madarasa 
10,409, vyoo 20,507, mabweni 646, ny-
umba za walimu 91, majengo ya utawala 
37, maktaba 49, maabara 29, uzio katika 
shule tatu na uchimbaji wa visima vya 
maji katika shule 16.

Sweden yaipa Tanzania 
bil. 195/- sekta ya elimu

Katibu Mkuu Wizara ya Fedha na Mipango, Emmanuel Tutuba na Balozi wa Sweden hapa nchini, Anders 
Sjoberg, wakibadilishana nyaraka baada ya kutiliana saini mkataba wa msaada wa Sh. bilioni 195.9 
kwa ajili ya kusaidia utekelezaji wa Awamu ya Pili ya Mpango wa Elimu kwa Matokeo (EPforR II), jijini 
Dar es Salaam jana. Katikati ni Mwanasheria wa wizara hiyo, Nyanzala Nkinga. PICHA: MIRAJI MSALA

Mawaziri waanza kazi utatuzi 
vijiji vyenye migogoro ya ardhi 

Mengine ni ujenzi wa ofisi 155 
za udhibiti wa ubora wa shule 
na kuweka vifaa na kuboresha 
mazingira ya kazi na kusogeza 
karibu huduma kwa wateja wa 
shule za msingi na sekondari.

Pia ujenzi wa shule mpya 
44, ukarabati wa shule kongwe 
za serikali 86 na ukarabati wa 
ofisi 31 za udhibiti wa ubora wa 
shule.

Balozi Sjöberg, alisema lengo 
kuu la SIDA ni kutengeneza 
fursa kwa watu wanaoishi kwe-
nye umaskini na ukandamizaji 
ili kuboresha maisha yao, hivyo 

kwa Tanzania elimu ni moja 
ya malengo muhimu katika 
mkakati wa Sweden.

Alisema Tanzania na Sweden 
zimekuwa zikishirikiana katika 
sekta ya elimu tangu mwaka 
1960, kwamba mchango wao 
kwenye sekta hiyo umekuwa 
wa uwekezaji mkubwa.

Naibu Katibu Mkuu Wizara 
ya Elimu, Sayansi na Teknolo-
jia, Prof. Carolyne Nombo, 
alisema msaada huo utasaidia 
upatikanaji wa elimu bora kwa 
watoto wa Tanzania.

Na Augusta Njoji, DODOMA

KAMATI ya mawaziri wanane 
iliyopewa maagizo maalum na 
Rais Samia Suluhu Hassan ya 
kushughulikia migogoro kati ya wa-
nanchi na hifadhi kwenye vijiji 920 
nchini, imeanza kazi kwa kupitia 
vijiji 42 huku viwili vikiondolewa 
wilayani Chemba ili kupisha mradi 
wa Bwawa la Maji la Farkwa

Pia vijiji   20 kati ya hivyo vi-
tapimwa na kufanyiwa tathmini 
upya ili kuangalia kama kuna 
vikwazo kwa kuwa ni mali ya 
wananchi. Vijiji hivyo viko katika 
wilaya za Chemba, Bahi na Kondoa.

Akizungumza jana jijini hapa, 
Waziri wa Ardhi, Nyumba na Maen-
deleo ya Makazi, William Lukuvi, 
alisema vijiji 40 vilivyosajiliwa vi-
tabaki lakini viwili vitaondolewa ili 
kupisha ujenzi wa bwawa hilo.

Alisema baadhi ya vitongoji vye-
nye vikwazo kwenye vijiji hivyo vya 
mradi lazima wananchi wapishe ili 
mradi uanze kwa kuwa fedha ziko 
tayari.

“Kati ya vijiji hivyo 40, 20 havina 
shaka lakini 20 vilivyosalia kutoka-
na na maelekezo ya Rais vifanyiwe 
tathimini, tumeunda timu itakayo-
husisha watendaji wa hapa kwa 
kushirikisha wananchi wapitie na 
kushauri nini kufanyike na baadaye 
tutatoa maelekezo,” alisema.

“Tunaomba mkishafanya tuam-
bieni hapo kweli kuna mazalia ya 
wanayama au kuna kitu gani cha 
kuhatarisha maisha ya wananchi 
wa eneo hilo na kama tunatakiwa 
kuwaondoa wananchi kwa sababu 
gani,” aliongeza. 

Lukuvi alisema kwenye eneo la 
pori la Mkungunero kuna mgogoro 
wa muda mrefu hali iliyowalazimu 
kuunda timu maalumu kuchungu-
za na tayari imewasilisha majibu, 
hivyo kwa sasa kinachofanyika ni 

kutafakari upya ili kuondoa kasoro 
zilizopo ikiwamo uundwaji wake.

Alifafanua kuwa kuna baadhi ya 
vijiji vimesajiliwa Mkoa wa Man-
yara lakini vimevuka mpaka hadi 
Dodoma wakati ilitakiwa viwe 
Wilaya ya Kondoa tu.

“Kuna vijiji  vinapata hadi Sh. 
bilioni moja kutokana na uwindaji 
hali inayosababisha eneo husika 
kukosa fedha. Lazima tuendelee 
kuyalinda na kuyapima maeneo 
upya ili kuona namna ya kurekebi-
sha kasoro zilizojitokeza,” alisema.

Pia alisema tayari serikali ime-
shafuta mapori tengefu 12 yenye 
hekari 700,007 na misitu ya hifadhi 
saba kutokana na kupoteza sifa ku-
tokana na kuvamiwa na wananchi 
na baadhi yapo Mkoa wa Dodoma.

Ofisa Wanyamapori kutoka Wiz-
ara ya Maliasili na Utalii, Herman 
Kiryario, alisema maeneo yali-
yotembelewa Mkoa wa Dodoma 
kwa jana ni vitongoji vya Ilala A, 
Ilala B na Mnang’ana vilivyoko kijiji 
cha Handa.

Alisema mawaziri hao wa kisek-
ta walitembelea kitongoji cha Mbu-
gani kijiji cha Handa katika Hifadhi 
Pori la Swagaswaga, Bubutole na 
Mombose ambapo ulitumika usa-
firi wa helikopta.

 Katibu wa Chama cha 
Mapinduzi(CCM) Mkoa wa Dodo-
ma, Pili Mbanga, alimpongeza Rais 
Samia kwa uamuzi wa kuhakikisha 
migogoro hiyo inafanyiwa tathimi-
ni kwa wakati.

Alisema mwaka 2024 kwenye 
uchaguzi wa serikali za vijiji na mi-
taa hivyo wataenda kifua mbele na 
kushinda kwa kishindo.

“Kero zote za migogoro zitakuwa 
zimeisha, na sisi kama chama tuna-
farijika na tutashiriki ili tukiulizwa 
kuhusu masuala haya na wananchi 
tuwe na majibu,” alisema.

Hukumu ya Aveva, Kaburu leo
Na Kulwa Mzee

MAHAKAMA ya Hakimu Mkazi Kisutu leo 
inatarajia kutoa hukumu dhidi ya aliyekuwa 
Rais wa Klabu ya Simba, Evans Aveva na 
Makamu wake, Godfrey Nyange maarufu 
Kaburu.

Uamuzi huo ulifikiwa Septemba 30, 
mwaka huu mbele ya Hakimu Mkazi Mkuu 
Thomas Simba baada ya washtakiwa kufun-
ga ushahidi wao wa utetezi.

Upande wa mashtaka katika kesi hiyo uli-
kuwa na mashahidi 10 na wa utetezi masha-
hidi wawili ambao ni washtakiwa.

Katika kesi hiyo washtakiwa walikuwa 
watatu, Aveva, Kaburu na Zackaria Hansp-
pope ambaye alifariki Septemba 10, mwaka 
huu.

Washtakiwa hao walikuwa wakikabili-
wa na mashtaka saba likiwamo shtaka la 
matumizi mabaya ya madaraka.

Katika shtaka ya kwanza, Aveva na Kabu-
ru wanadaiwa kula njama ya kutenda kosa 
la matumizi mabaya ya madaraka.

Mshtakiwa Aveva na Kaburu wanadaiwa 
kutumia vibaya madaraka yao kwa kuandaa 
fomu ya kuhamisha fedha Dola za Marekani 
300,000 kutoka kwenye akaunti ya Simba 
iliyoko Benki ya CRDB Azikiwe kwenda 
kwenye akaunti binafsi ya Aveva iliyoko 
Benki ya Barclays.

Pia Aveva na Kaburu wanadaiwa kwa 
pamoja walighushi nyaraka iliyokuwa ik-
ionyesha Simba inalipa mkopo wa Dola za 
Marekani 300,000 kwa Aveva kitu ambacho 
sio kweli.

Aveva anadaiwa katika Benki ya CRDB 
kutoa nyaraka ya uongo ikionyesha Simba 
wanalipa mkopo wa Dola za Marekani 
300,000.

Aveva anadaiwa kuwa katika Benki ya 
Barclays Mikocheni alijipatia Dola za Mare-

kani 187,817 wakati akijua zimetokana na 
kughushi.

Kaburu anadaiwa kumsaidia Aveva ku-
jipatia Dola za Marekani 187,817 kutoka 
kwenye akaunti ya Simba wakiwa wanajua 
fedha hizo zimetokana na zao la kughushi. 

Aveva, Kaburu na marehemu Hans Pop-
pe walikuwa wanadaiwa kughushi hati ya 
malipo ya kibiashara wakionyesha kwamba 
nyasi bandia zilizonunuliwa na Simba zina 
thamani ya Dola za Marekani 40,577 huku 
wakijua kwamba sio kweli

Aveva anadaiwa kuwasilisha hati ya 
malipo ya kibiashara ya uongo kwa Levison 
Kasulwa kwa madhumuni ya kuonyesha 
kwamba Simba wamenunua nyasi bandia 
zenye thamani ya Dola za Marekani 40,577.

Pia Aveva, Kaburu na Hanspope wana-
daiwa kuwasilisha nyaraka za uongo kuo-
nyesha kuwa Simba imenunua nyasi bandia 
zenye thamani ya Dola za Marekani 40,577.

Wafurahia kusogezewa 
chanjo ya Uviko-19
Na Elizabeth John, NJOMBE

WANANCHI wa vijiji vya Ngalawale na 
Kilimahewa wilayani Ludewa mkoani 
Njombe wamefurahia kusogezewa hu-
duma ya chanjo ya Uviko-19 kupitia miku-
sanyiko na kuwapunguzia adha ya kutem-
bea umbali mrefu.

Alisema awali umbali ndiyo ulikuwa 
sababu ya wao kutochanjwa pamoja na 
ukosefu wa elimu ya chanjo.

“Tumefurahia kusogezewa huduma hii 
ya chanjo kwa kuona gari la watu wa afya 
likifika hadi kwenye kijiji chetu, hii imetu-
punguzia kutembea umbali mrefu kufuata 
chanjo hii katika vituo vilivyopangwa kwa 
ajili ya kupata huduma hii, hapa Ludewa 
ipo kwenye hospitali ya wilaya ambako ni 

mbali,” alisema Martha Haule.
Garusi Mwinuka, mkazi wa kijiji cha 

Kilimahewa, alisema alikuwa akisubiri 
kwa hamu kupata chanjo hiyo pamoja na 
kupewa cheti kwa madai yeye ni mfanya-
biashara anayesafiri mara kwa mara na 
kupata cheti cha chanjo kutamuondolea 
usumbufu wakati wa kusafiri.

“Nawashauri ambao hawajapata chanjo 
hii wasisite, mimi sijaona kama kuna shida 
yoyote iliyojitokeza kwangu, hakuna ka-
bisa maudhi ambayo pengine nilifikiria 
yangenikuta,” alisema Mwinuka. 

Ofisa Muuguzi Msaidizi wa Hospitali ya 
Wilaya ya Ludewa, Dk. Leisleyi Mhagama, 
alisema uamuzi wa kutoa elimu ya chanjo 
ya Uviko-19 wanaufanya kwa lengo la kui-
hamasisha jamii kuondokana na dhana 

potofu kuwa chanjo hiyo si salama.
“Chanjo sio lazima lakini tunawatoa 

shaka wananchi waendelee kupata chanjo 
ya Uviko-19 kwa kuwa haina tatizo lolote 
na inasaidia kutopata maambukizi ya 
ugonjwa wa corona kwa kiwango kikub-
wa tofauti na mtu akiwa ameambukizwa 
ugonjwa huo,” alisema Mhagama.

Kwa upande wake, James Kadege, mra-
tibu wa chanjo Halmashauri ya Wilaya ya 
Ludewa, alisema licha ya kutoa huduma 
hiyo katika vituo vyote vya afya, umbali 
uliopo katika maeneo ya kutolea huduma 
ya chanjo kwa wananchi umesababisha 
wilaya kutoa huduma hiyo kwa njia ya 
mkoba kwa kutembea kaya kwa kaya ili 
kuwafikia wananchi wanaotaka kupata 
chanjo.

Serikali kujenga
mtandao rada 7 
Na Gwamaka Alipipi

SERIKALI imeingia mkataba 
kwa ajili ya ujenzi wa rada mbili 
za mwisho za hali ya hewa ili 
kufikisha mtandao wa rada saba  
zinazofungwa katika mikoa ya 
Dodoma na Kilimanjaro kwa lengo 
la kuboresha ukusanyaji na utoaji 
wa taarifa za hali ya hewa nchini.

Tayari serikali imeshafunga rada 
tano za hali ya hewa, tatu ziki-
fungwa katika mikoa ya Dar es Sa-
laam (Bangulo), Mwanza (Kiseke) 
na Mtwara (Mikindani).

Naibu Waziri wa Ujenzi na 
Uchukuzi, Mwita Waitara, ali-
yasema hayo jana Dar es Salaam 
alipotembelea Mamlaka ya Hali 
ya Hewa (TMA), ambapo pamoja 
na mambo mengine, aliipongeza 
mamlaka hiyo kwa ufanisi na 
utendaji kazi mzuri ndani na nje 
ya nchi.

Waitara alisema rada hizo tayari 
zimeshaanza kufanya kazi na rada 
mbili zinazofungwa katika mikoa 
ya Mbeya (Kawetire) na Kigoma 
(Nyamoli) ziko katika hatua za 
mwisho za utekelezaji.

Mkuu wa Mkoa wa Iringa, Queen Sendiga (kushoto), akizungumza na Mkurugenzi Mtendaji wa Benki ya Biashara ya DCB, Godfrey 
Ndalahwa (wa pili kulia), wakati wa kongamano la tano la uwezeshaji lililoandaliwa na Baraza la Taifa la Uwezeshaji Wananchi 
Kiuchumi (NEEC), jijini Dodoma jana. Kutoka (wa pili kushoto) ni Meneja wa Tawi la DCB Dodoma, Daniel Buzuka, Katibu Tawala 
Mkoa wa Ruvuma, Steven Ndaki na Mkuu wa Mkoa wa Ruvuma, Brigedia Generali Wilbert Ibuge. DCB ilikuwa moja ya wadhamini 
wa kongamano hilo. PICHA: MPIGAPICHA WETU

Mwisho

 

Na Pendo Thomas, KIGOMA

WATU watano wanaodaiwa kuwa 
majambazi waliokuwa na mabomu 
ya kutupa kwa mkono na ma-
panga wameuawa na Jeshi la Polisi 
mkoani Kigoma wakati wakijaribu 
kufanya tukio la kuliteka gari la 
polisi.

Akithibitisha tukio hilo Kamanda 
wa Polisi Mkoa wa Kigoma, ACP 
James Manyama, alisema juzi 
majira ya saa tano usiku polisi 
wakiwa kwenye doria barabara ya 
Kasulu- Kibondo, jirani na kambi ya 
wakimbizi ya Nduta walisimamish-
wa na majambazi hao waliokuwa 
wamepanga mawe na magogo 
barabarani. Alisema watu hao awali 
hawakulitambua gari hilo kuwa ni 
la polisi kutokana na kuwa na nam-
ba za kawaida na kuamrisha askari 
hao kushuka chini na walipobaini 
kuwa ni askari ikawabidi warushe 
bomu la kutupa kwa mkono ambalo 
hata hivyo halikulipuka.

Alisema askari walijibu mapigo 
kwa kuwafyatulia risasi na watu 
wawili kuuawa papo hapo huku 
wengine watatu wakijeruhiwa na 
kupoteza maisha wakiwa njiani 
kuelekea hospitali.

Kamanda Manyama alisema 
upekuzi eneo la tukio hilo ulibaini 
uwapo wa mabegi mawili yenye 
mabomu mengine mawili ya kutupa 
kwa mkono na mapanga matatu 
pamoja na dagaa.

“Bado tunafanya uchunguzi 
kubaini kama vijana hawa wameto-
ka kambi za wakimbizi au la, jeshi 
la polisi hatuta rudi nyuma hakika 
tutawamaliza,” alisema Kamanda 
Manyama.

Watano wauawa 
wakijaribu kuteka 
gari la polisi

KUNA matukio ambayo yanaendelea kwa kasi katika maeneo 
yote ya Tanzania, ambayo wananchi wanapora mali za abiria 
zinapotokea ajali barabarani.
Kadhalika, wananchi hao wanavamia magari ya mizigo na 
kupora mali baada ya kutokea ajali. Tumekuwa tukishuhudia 
uporaji huo malori yanapoanguka na kodondosha bia, soda, 
saruji na wakati mwingine kuchota mafuta kwa kutumia ma-
dumu, ndoo na vifaa vingine.
Kibaya zaidi ni kwamba wananchi hao wanawapekua majeruhi 
na hata maiti kwenye mifuko  na kuwanyang’anya fedha badala 
ya kuwapa msaada ikiwamo kuwapeleka hospitali au kuwahi-
fadhia mali zao,
Vitendo hivyo hivi sasa vinaonekana kama vya kawaida, lakini 
ukweli ni kwamba ni uhalifu kama mwingine, ambao vyombo 
vyetu vya ulinzi na usalama vinapaswa kuuchukuliwa hatua.
Yametokea matukio mengi ya aina hi na la karibuni ni la juzi 
Mbagala Wilaya ya Temeke, Mkoa wa Dar es Salaam, ambapo 
wananchi  walivamia lori la saruji na kuanza kuiba saruji baada 
ya kupata ajali katika eneo la Misheni, Mtaa wa Kizinga.
Kwa mujibu wa mashuhuda waliokuwa eneo hilo, baada ya lori 
hilo kufika eneo la Misheni lilifeli breki na kuanza kuteremka 
chini kwenye makazi ya watu na kugusa daladala mbili kwa 
upande wa nyuma pamoja na nyumba.
Kwamba ndipo wananchi hao walivamia na kuanza kuchukua 
mali za watu waliokuwamo katika lori hilo pamoja na kuanza 
kuiba saruji.
Kutokana na jinsi ambavyo wananchi walikuwa wakitumia 
nguvu nyingi kupora saruji na mali nyingine, waliokuwamo 
kwenye lori iliwabidi wakimbie kwa ajili ya kuokoa maisha yao.
Miaka iliyopita yalitokea matukio mengi ya aina hiyo, ambayo 
yalisababisha vifo vya baadhi ya wananchi waliokuwa waki-
jaribu kupora mali baada ya ajali. Kwa mfano, mkoani Mbeya 
watu kadhaa walikufa walipokuwa wakichota mafuta baada ya 
lori kuanguka.
Mwaka juzi takribani 100 walikufa katika Manispaa ya Moro-
goro kwa kuungua walipokuwa wanachota mafuta, huku baa-
dhi wakiwa ni wapiti njia baada ya lori la mafuta kuanguka.
Mwendelezo wa vitendo hivi vya kikatili sio tu kwamba vina-
sababishwa na umaskini miongoni mwa Watanzania, bali ni 
tamaa ya kutaka mali bila kufanyakazi pamoja na kutokuwa na 
hofu kwa Mungu.
Kutokana na hali hiyo, tunashauri kwamba sasa ni wakati mwa-
faka kwa jamii kuvichukia vitendo hivyo, ambavyo kama havi-
tadhibitiwa, upo uwezekano wa kushuhudia majeruhi na abiria 
wengine wakidhuriwa na watu hao ambao hawathamini uhai 
wa binadamu.
Inawezekana wananchi wengine wanajiingiza kwenye uporaji 
huo kwa mkumbo bila kujua kuwa huo ni uhalifu, hivyo tuna-
shauri kwamba zichukuliwe hatua, na kwa kuanzia utoaji wa 
elimu kwa umma hususan kwa wakazi wanaoishi katika mae-
neo ya barabara.
Nyingine ni kwa mamlaka zinazohusika na utekelezaji wa she-
ria hususan vyombo vya dola kuzitumia sheria zilizoko ku-
wakamata na kuwafikisha mahakamani wote watakaobainika 
wakipora mali kwenye ajali.
Tunaamini kwamba kwa kufanya hivyo, ukubwa wa tatizo hili 
utapungua, hivyo  abiria na bidhaa zinazosafirishwa kufika 
salama. Udhibiti huo pia utawaepusha wananchi kuepukana 
na majanga ambayo yamekuwa yakitokea, ikiwamo kuteketea 
wanapovamia magari ya mafuta.

Na Reubeni 
Lumbagala TAFSIRI ya sensa kwenye ka-

musi ni mchakato wa  kupata 
na kutunza habari kuhusu idadi 
ya watu, makazi au taasisi, aidha  
ni utaratibu rasmi wa mara kwa 
mara wa kuhesabu  watu kwe-
nye taifa. Tanzania inafanya  sen-
sa kila baada ya miaka 10 huku 
Ofisi ya Taifa ya Takwimu (NBS) 
ikiratibu na kusimamia jukumu 
hilo.
 Agosti 2022, taifa linatarajia ku-
fanya sensa ya watu na makazi ili 
takwimu zitakazopatikana ziwe 
nyenzo muhimu za kupanga na 
kutekeleza mipango ya maende-
leo.
 Ikumbukwe kuwa ili kuwa na 
mipango shughuli na mipango 
yake ya kimaendeleo, ni lazima 
pawepo na takwimu sahihi za 
raia waliopo ili mipango hiyo ya 
kimaendeleo iweze kugusa mai-
sha ya watu na hatimaye dhami-
ra njema ya kuwaletea wananchi 
maendeleo ifanikiwe. 
Ili  sensa ifanikiwe kama ilivy-
okusudiwa, ni lazima maandalizi 
ya kutosha yafanyike kabla ya 
kuanza kwa utekelezaji  na mion-
goni mwa jambo la msingi ku-
fikia mafanikio ni kutoa elimu ya 
sensa kwa wananchi ili wawe na 
uelewa wa pamoja na washiriki-
ane na maofisa na makarani wa 
sensa watakapofika kukusanya 
taarifa muhimu.
Si wananchi wote wenye uelewa 
kuhusu sensa, hivyo ni muhimu 
wakahamasishwa  umuhimu 
wake kwa maendeleo yao na 
taifa kwa ujumla. 

Katika kikao cha uhamasishaji 
wananchi kushiriki sensa jijini 
Dodoma, Spika wa Bunge, Job 
Ndugai alitoa rai kwa NBS kutoa 
elimu ya sensa kwa wananchi ili 
kuifanikisha akisema:
“Jambo la sensa ni muhimu sana 
watu kuhesabiwa, lakini suala 
hili si rahisi kwa sababu yapo 
baadhi ya makabila kama sisi 
Wagogo kumuuliza mtu una 
wake wangapi au mifugo min-
gapi ni ngumu sana hivyo elimu 
inahitajika sana …” 
Uzoefu uliotolewa na Spika 
Ndugai unagusa karibu Tanza-
nia nzima siyo wote waliotayari 
kusema ukweli kuhusu watoto, 
mapato, wenza na mali hivyo 
kasi ya utoaji wa elimu kwa wa-
nanchi katika maeneo mbalim-
bali ya nchi ni muhimu.
Elimu inahitajika kwa makundi 
yote kabla ya kuingia kwenye 
zoezi la sensa ya watu na makazi 
ili kuondoa mawazo na imani 
potofu zilizopo kwa baadhi ya 
makabila nchini kukataa kuhes-
abiwa kwa madai ya kuogopa 
kufa au kurogwa.
 Dhana hii potofu ya kuwa 
kuhesabu watu kunasababisha 
vifo vyao itaondoka miongoni 
mwa wananchi kama zoezi la 
elimu kwa umma juu ya sensa 
itatolewa ipasavyo. 
Sambamba na hilo, wananchi 
waelimishwe namna  sensa ina-
vyosaidia kufanikisha mipango 
ya serikali iliyozingatia idadi ya 
wananchi wake. Naamini, wa-
nanchi wakielimishwa kuhusu 

uhusiano uliopo baina ya sensa 
na utekelezaji wa mipango ya 
maendeleo, wataachana na dha-
na potofu juu ya zoezi la sensa.
Pia, watu waelezwe raslimali fed-
ha takriban Shilingi bilioni 215.6 
zilizotengwa kwa ajili ya kufani-
kisha  sensa mwakani ni lazima 
zilete tija na zinufaishe taifa.
  Bilioni 215.6 ni fedha nyingi 
sana, lakini zinatumiwa katika 
kufanikisha sensa kutokana na 
umuhimu wake katika kuchagi-
za maendeleo ya nchi, hivyo ni 
vyema wananchi wakashiriki 
kikamilifu.  
Ni vyema wananchi wakaelim-
ishwa namna zoezi hili linavyo-
gharimu fedha nyingi, hivyo ni 
vyema wakashiriki kikamilifu 
kuepusha hasara na kupotea fed-
ha ambazo ni kodi za wananchi 
ikiwa wananchi watashindwa 
kutoka ushirikiano kwa maofisa 
na makarani wa sensa wakati wa 
kuhesabiwa utakapofika.
Pamoja na kazi kubwa inay-
ofanywa na NBS kuna haja ya 
kuongeza kasi utoaji elimu ya 
sensa kwa wananchi ikizingati-
wa ili malengo ya sensa yafani-
kiwe ni lazima ushirikiano wa 
wananchi katika kutoa taarifa 
muhimu zinazohitajika katika 
madodoso ya sensa uwepo.
 Viongozi wa dini, wa kimila, wa 
serikali kuu na za mitaa, taasisi 
za elimu, vyombo vya habari, 
wote kwa pamoja wawe mstari 
wa mbele kuwaelimisha wa-
nanchi na mafanikio makubwa 
kwa maendeleo ya Tanzania.

Itolewe elimu ‘kisawasawa’ 
itakayofanikisha sensa 2022

 Muungwana Lazima Nilonge

Uporaji mali ajalini 
ni uhalifu, udhibitiwe

Meneja Usambazaji na Masoko: Emmanuel Lyimo, 0716 500500
Mapokezi: 0745 700710
Matangazo:  0782 253676
Baruapepe:	     advertise@guardian.co.tz
Website: 		     www.ippmedia.com
 		      www.epaper.ippmedia.com

Waliochanjwa Uviko-19 Pwani waongezeka
Na Julieth Mkireri, 
KIBAHA

IDADI ya wananchi 
wanaopata chanjo ya 
Uviko-19 katika Mkoa wa 
Pwani imeongezeka kuto-
kana na kampeni harakishi 
shirikishi iliyozinduliwa 
katika mkoa huo mwishoni 
mwa mwezi Septemba.

Akizungumza na 
waandishi wa habari ofisi-
ni kwake mjini Kibaha, 
Mratibu wa chanjo mkoa 
wa Pwani, Dk. Abas Hin-
cha, alisema hadi sasa wa-
nanchi waliochanja wame-
fikia asilimia 75.

Alisema kampeni hiyo 
imesaidia kufikisha elimu 

mpaka ngazi ya chini na 
wananchi wanaohitaji ku-
chanja wanafikiwa popote 
walipo. Hincha alisema 
tangu walipopokea chanjo 
30,000 mwezi Julai hadi 
kufikia Oktoba 4, wananchi 
22,286 wa Mkoa wa Pwani 
wamechanja sawa na asil-
imia 75.

Mratibu huyo alisema 
kabla ya kuzindua mkakati 
wa kampeni hiyo mwisho-
ni mwa mwezi Septemba 
utoaji wa chanjo ulikuwa 
umefikia asilimia 49 kwa 
muda wa wiki mbili ya 
elimu hali imebadilika.

Hincha alisema pia 
ongezeko la vituo vya ku-
tolea chanjo limesaidia 

kwa kuwa wananchi we-
nye uhitaji walisogezewa 
huduma hiyo karibu na 
maeneo yao kutoka vituo 
27 na sasa vimefikia 287 
kwa mkoa wote. Alisema 
chanjo iliyobaki kwasasa ni 
chini ya dozi 5,000 ambayo 
muda mfupi ujao itakuwa 
imeisha kutokana na kasi 
ya ongezeko la wananchi 
kujitokeza kuchanja.

“Wiki mbili zijazo tut-
akuwa tumemaliza chanjo 
iliyopo kwa sasa watu wen-
gi baada ya kufikiwa na 
elimu wamekuwa wakiji-
tokeza katika Halmashauri 
ya Kibaha vituo vyote iki-
fika Oktoba 6 huenda ku-
kawa hakuna tena chanjo 

iliyobaki kutokana na nam-
na wananchi wanavyoen-
delea kujitokeza,” alisema.

Alisema utaratibu wa 
kuwafikia wananchi wali-
opo ikiwamo nyumba kwa 
nyumba na kwenye vituo 
kwa makundi mbalimbali 
yanayohitaji chanjo hiyo 
umekuwa moja ya saba-
bu za ongezeko la wali-
ochanja. Kampeni haraki-
shi shirikishi ilizinduliwa 
Septemba 24 na Mkuu wa 
Mkoa wa Pwani, Abuba-
kar Kunenge, huku kukiwa 
na asilimia 49 pekee ya 
wananchi waliochanja na 
hadi kufikia Oktoba 4 idadi 
imeongezeka na kufikia 
asilimia 75.

Hukumu Mkurugenzi MSD Oktoba 22
Na Kulwa Mzee

MAHAKAMA ya Hakimu 
Mkazi Kisutu inatarajia 
kutoa hukumu, dhidi ya ali-
yekuwa Kaimu Mkurugen-
zi Mkuu   wa Bohari Kuu 
ya Dawa (MSD), Cosmas 
Mwaifwani, na mwenzake 
Oktoba 22, mwaka huu.

Uamuzi huo ulifikiwa 
jana katika mahakama hiyo 
mbele ya Hakimu Mkazi 
Mkuu, Thomas Simba.

Mwaifwani na aliyeku-
wa Meneja Ununuzi wa 
MSD, Fredrick Nicolous, 

wanakabiliwa na tuhuma 
za matumizi mabaya ya 
madaraka na kusababisha 
Kampuni ya H.H Hillal ku-
pata manufaa ya zaidi ya 
Sh milioni 400.

Wakili wa Serikali Janeth 
Kafuko akiiwakilisha Jam-
huri, alidai kesi ilikuja 
jana, kwa ajili ya hukumu, 
washtakiwa wote waliku-
wapo, lakini mawakili wao 
hawakuwapo. Hakimu 
Simba alisema pande zote 
mbili ziliwasilisha hoja za 
mwisho za majumuisho na 
mpaka jana alipokea hoja 

hizo, hivyo atazipitia na 
kutoa hukumu Oktoba 22.

Katika kesi hiyo, upande 
wa Jamhuri ulikuwa na 
mashahidi 10 na upande 
wa utetezi washtakiwa wal-
ijitetea wenyewe.

Washtakiwa walifikishwa 
mahakamani na Taasisi 
ya Kuzuia na Kupambana 
na Rushwa (TAKUKURU)   
wakidaiwa kutenda kosa 
hilo kati ya Machi  Mosi 
hadi 19, 2013 katika makao 
makuu ya MSD, Keko, Te-
meke, Dar es Salaam.

Inadaiwa washtakiwa 

wote kwa pamoja wakiwa 
waajiriwa wa MSD wali-
tumia vibaya madaraka 
yao kwa kuandaa na 
kufanya mabadaliko ya 
mkataba namba 1, wenye 
kumbukumbu MSD/003/
Q/G/2010/2011/60 wa 
Machi Mosi, 2013 na kupiti-
sha namba mbili wenye 
kumbukumbu namba 
kama hiyo wa Machi 19, 
2013. Inadaiwa  kitendo hi-
cho kilisababisha Kampuni 
ya H.H Hillal kupata manu-
faa yasiyokuwa ya halali ya 
Sh 482,266,000.

Na Beatrice Shayo

MTANDAO wa Watetezi wa Haki za Binadamu 
Tanzania (THRDC) umesema Tanzania bado inaka-
biliwa na ukiukwaji wa haki za binadamu  hasa kati-
ka maeneo ya uhuru wa habari, vyombo vya habari 
na uhuru wa kujieleza.

Hayo yalisemwa jana jijini Dar es Salaam na Mra-
tibu wa THRDC, Onesmo Olengurumwa, wakati wa 
mkutano wa mapitio ya hali ya haki za binadamu ul-
ioandaliwa na mtandao huo na kukutanisha wadau 
mbalimbali wa maendeleo.

Olengurumwa alisema ripoti yao inaonyesha 
katika kipindi cha miaka minne kuanzia 2017 hadi 
2020 kumekuwa na ukiukwaji huo licha ya serikali 
kukubali baadhi ya mapendekezo 133 yaliyotolewa 
na watetezi wa haki za binadamu.

Alisema kukosekana kwa uhuru wa kujieleza, 
utungwaji wa sheria kali kwa vyombo vya habari, ku-
zuiwa kwa watetezi wa haki za binadamu kutekeleza 
majukumu yao, vyote hivyo vimesababisha kuzolota 
kwa haki za binadamu nchini.

Aidha, alisema yapo maeneo ambayo nchi im-
efanya vizuri karibia asilimia 60 ingawa bado kuna 
ukiukwaji wa haki za binadamu unaoendelea.

Naye Naibu Katibu Mkuu Wizara ya Katiba na 
Sheria, Amon Mpanju, alisema serikali imekuwa 
ikithamini mchango wa asasi za kiraia na kuheshimu 
haki za binadamu.

Alisema kwa miaka minne iliyopita mashirika 
hayo ya watetezi walitoa jumla ya mapendekezo 227 
kati ya hayo 133 ndiyo yalikubaliwa na serikali huku 
mengine yalikataliwa sababu yalikuwa kinyume na 
sheria, mila, imani na desturi za nchi.

“Mfano kulikuwa na masuala ya ushoga tulikataa 
na tukawaeleza kuwa serikali itafuatali kupokea 
mapendekezo yatakayoendana na desturi mila na 
tamaduni zetu, wakiibua tena ambayo hayaendani 
wala hatutayatekeleza kwani huo ndio msimamo wa 
nchi yetu,” amesema.

Wadai bado ukiukwaji 
haki za binadamu upo 

Mahatma Gandhi bado alama 
kutafuta ukombozi bila vurugu
Na Romana Mallya

M
WASISI wa India, 
Mahatma Gandhi, 
anaendelea ku-
miminiwa sifa ya 

kupigania ukombozi bila ku-
tumia vurugu.

 CHUO Kikuu cha Dar es 
Salaam (UDSM) na Ubalozi 
wa India nchini, wameshere-
hekea siku ya kuzaliwa kwa 
Mahatma Gandhi, ambaye ni 
Baba wa Taifa wa India.

Gandhi ni shujaa wa uhuru 
nchini humo ambaye alipi-
gania ukombozi wa nchi bila 
kutumia vurugu.

Sherehe hizo ambazo kila 
mwaka huenda sambamba 
na siku ya kupinga vurugu 

na ukatili duniani, zili-
adhimishwa mwishoni mwa  
wiki chuoni hapo na kuhud-
huriwa na viongozi mbalim-
bali.

Gandhi, amekuwa msu-
kumo kwa harakati zisizo 
za vurugu za haki za raia na 
mabadiliko ya kijamii ulim-
wenguni.

Balozi wa India nchini, 
Binaya Pradhan, aliangazia 
umuhimu wake katika muk-
tadha wa ulimwengu wa sasa 
na kusema:

“Ni Afrika iliyombadilisha 
mwanasheria Gandhi kuwa 
Mahatma (roho ya kipekee). 
Miaka 21 aliyoishi Afrika Kusi-
ni ilikuwa na nafasi kubwa 
katika mageuzi ya mtazamo 

wa Mahtma Gandhi kisiasa 
na namna alivyoonyesha ku-
guswa na hali halisi na uzoefu 
ambao uliwavutia   viongozi 
wa Afrika akiwamo Baba wa 
Taifa la Tanzania, Mwalimu 
Julius Nyerere na Baba wa 
Taifa la Afrika Kusini, Nelson 
Mandela, namna   Gandhi 
alivyokuwa kiungo muhimu 
kati ya India na nchi za Af-
rika.” 

Balozi huyo alielezea nam-
na Gandhi alivyoliunganisha 
taifa hilo kiuhusiano na nchi 
nyingine za Afrika ikiwamo 
Tanzania, na kwamba kwa 
kufuata mafundisho yake, In-
dia imekuwa ikihakikisha ku-
nakuwa na maendeleo katika 
nchi za Asia na Afrika.

Alisema kila mwaka ubalo-
zi huo umekuwa ukidhamini 
mafunzo ya elimu ya juu kwa 
kuwapeleka mamia ya vijana 
wa Watanzania India kupitia 
programu mbalimbali wana-
zozitoa.

Rais wa Shirikisho la Sanaa 
za Ufundi Tanzania (TAF-
CA), Adrian Nyangamalle, 
alisema Mahatma ndiye mtu 
aliyeudhihirishia ulimwengu 
kwamba njia ya amani na 
ya bila matumizi ya vurugu 
ndiyo yenye ufanisi na ya 
kudumu katika kuushinda 
udhalimu. 

“Ni mtu aliyetoa msukumo 
jumuishi wa kanuni za uvu-
milivu na amani,” alisema.

Na Mwandishi Wetu

WAZIRI wa Nishati, January 
Makamba, ameeleza kuwa, 
Wizara ya Nishati iko tayari 
kufanya kazi na Jumuiya ya 
Watoa Huduma katika Sekta 
ya Mafuta na Gesi (ATOGS)  ili 
kuendelea kuwezesha   wa-
nanchi kushiriki ipasavyo ka-
tika sekta hiyo.

Makamba alisema hayo 
juzi   alipofanya mazungum-
zo na Wajumbe wa Bodi hiyo 
wakiongozwa na Mwenyekiti 
wa Bodi, Abdulsamad Ab-
dulrahim, baada ya Jumuiya 
hiyo kufika katika Ofisi za 

Wizara ya Nishati, Mtumba ji-
jini Dodoma kwa ajili ya kue-
leza malengo yake na masu-
ala mengine   yanayohusu  
jumuiya hiyo ambayo  
ina wanachama takribani  
128.

Kikao hicho kilihudhuri-
wa na Naibu Waziri wa Ni-
shati,  Stephen Byabato; Ka-
tibu Mkuu Wizara ya Nishati, 
Mhandisi Leonard Masanja; 
Mkurugenzi Mtendaji wa 
Shirika la Maendeleo ya 
Petroli Tanzania ( TPDC), Dk. 
James Mataragio na Kaimu 
Mkurugenzi Mkuu Mam-
laka ya Udhibiti wa Mkondo 

wa Juu wa Petroli ( PURA), 
Charles Sangweni. 

“Sisi tuko tayari kufanya 
kazi na ninyi, kwani tu-
naamini wananchi wengi 
wanaweza kunufaika na fursa 
zinazotokana na hii sekta 
kutokana na uwepo wa ju-
muiya hii ambayo inawapa 
wananchi taarifa mbalimbali 
kuhusu fursa zilizopo pamoja 
na  kuwaunganisha na mam-
laka mbalimbali pamoja na 
wafanya maamuzi,” alisema 
Waziri  Makamba.

Alisisitiza kuwa Wizara ya 
Nishati na taasisi zake zitaun-
ga mkono taasisi au jumuiya 

ambazo zina malengo chanya 
ikiwamo ya kuwaunganisha 
wananchi na kuwapa fursa 
na taarifa zitakazowasaidia 
katika kushiriki katika shu-
ghuli za maendeleo.

Wajumbe wa jumuiya 
hiyo waliushukuru uongozi 
wa Wizara ya Nishati kwa 
kuwapokea na kuwasikiliza 
na kueleza kuwa nia yao ni 
kushirikiana na serikali ka-
tika utaratibu wowote utaka-
opelekea wananchi wengi 
washiriki kwenye   shughuli 
za kiuchumi katika Sekta ya 
Mafuta na Gesi.

Makamba: Tuko tayari kufanyakazi na ATOGS

Waziri wa Nishati, January Makamba (wapili kushoto) na Naibu Waziri wa Nishati, Wakili Stephen Byabato (kushoto), wakiwa ka-
tika kikao na Wajumbe wa Bodi ya Jumuiya ya Watoa Huduma katika Sekta ya Mafuta na Gesi (ATOGS), jijini Dodoma jana. Wapili 
kulia ni Mwenyekiti wa Bodi hiyo, Abdulsamad Abdulrahim. PICHA: MPIGAPICHA WETU

Waziri aridhishwa 
hatua Coca-Cola
utunzaji mazingira
Na Romana Mallya

WAZIRI wa Nchi Ofisi ya Makamu 
wa Rais (Muungano na Mazingira), Selema-
ni Jafo, ameridhishwa na  kampuni ya Coca-
Cola Tanzania kwa hatua yake ya kubadili 
mwonekano wa rangi ya chupa ya plastiki 
ya soda ya Sprite, ambapo mabadiliko hayo 
yanachangia utunzaji mazingira.

Akizindua mwonekano huo mpya wa Sprite, 
Waziri Jafo alisema hatua hiyo inaongeza 
njia kwa kutumia malighafi za vifungashio 
ambavyo zinaweza kutumika na kurejelezwa 
tena viwandani na kutengeneza bidhaa ny-
ingine tofauti na zile zenye rangi.

“Ndugu zangu tuvumiliane itakapokuja 
kanuni na kuwa ngumu zaidi ukimbana mtu 
mwenye chupa ya rangi tuvumiliane, tuna-
chotaka ni kwamba suala zima la mazingira 
yanatunzwa.

“Ndani ya miezi 12 mtaona mabadiliko 
makubwa katika suala zima la wale wanao-
tumia chupa zenye rangi, mabadiliko hayo 
yanakuja kwa mujibu wa sheria. Ninataka 
kabla mwaka haujaisha kanuni zianze kufanya 
kazi.”

Jafo aliwataka wadau wote wakiwamo 
wawekezaji wakubwa wafanye mabadiliko 
hayo kwa vitendo kwa kuiga kilichofanywa na 
kampuni ya Coca-Cola.

“Chupa hizi zisizo na rangi, mwokota chupa 
akiikuta barabarani hata inyanyapaa, nina-
fahamu wapo wadau wengine wa viwanda, 
nimewaagiza watu wangu wawaambie mambo 
mawili.

“Moja, ninataka kampuni zinazotengeneza 
vinywaji wahakikishe wanaweka vinywaji 
vyao kwenye chupa isiyo na rangi ili ziweze 
kurejelezwa viwandani ama ikishindikana 
anayetoa chupa ambayo ina rangi ahakikishe 
kwa asilimia 100 tusizikute mtaani awe na 
mtambo wa kuzirejeleza mwenyewe.”

Jafo aliwakumbusha kuwa mazingira 
hayana mbadala hivyo wana kila sababu 
ya kuyalinda kwa kuwa dunia inataabika na 
mabadiliko ya tabia nchi na uharibifu wa 
mazingira.

Alisema Oktoba 30 hadi Novemba 11, mwa-
ka huu huko Scotland kutafanyika mkutano 
ambao ajenda kubwa ni kujadili mazingira.

“Kwa bahati mbaya chupa hizi zisiporejele-
zwa wengine wataamua kuzichoma moto na 
kwenda kuharibu hewa ukanda na madhara 
yake ni makubwa kwa viumbe hai, mimea na 
wanadamu.

Mkurugenzi Mtendaji wa Coca-Cola Kwanza, 
Tanzania Unguu Sulay, alisema wateja wao 
wataburudika na kinywaji chao huku chupa 
yake ikiweza kurejelezwa kwa urahisi na kwa 
kutumika tena kutengeneza bidhaa mpya.

Alisema chupa mpya isiyo na rangi itakuwa 
na mchango kiuchumi kwani itakuwa na 
thamani zaidi kwa warejelezaji wa taka Tanza-
nia ambao wanategemea kukusanya na kuuza 
taka zinazotokana na vifungashio vya pastiki 
kwa kujiingizia kipato.

Mkurugenzi wa masuala ya Umma na 
Mawasiliano wa kampuni hiyo, Salum Nassor, 
alisema mabadiliko hayo yamelenga kuunga 
mkono jitihada endelevu za serikali zina-
zoendana na sera ya mazingira na mikakati 
endelevu ya kitaifa.

Mkurugenzi Mkuu wa Baraza la Taifa la 
Hifadhi na Usimamizi wa Mazingira (NEMC), 
Dk. Samuel Gwamaka, alisema changamoto 
kubwa ni chupa zenye rangi kuzagaa maeneo 
mbalimbali yakiwamo ya ufukwe, maziwa,  
makorongo, mito na maeneo mengine.

Wanaume wapewa jukumu 
saratani mlango wa kizazi
Na Mwandishi Wetu, BUKOBA 

W
ANAUME mkoani 
Kagera wametak-
iwa kuhakikisha 
wanakuwa mstari 

wa mbele katika kuwahimiza 
wenzi wao kufanya uchunguzi 
wa saratani ya mlango wa ki-
zazi.

Mkuu wa Wilaya ya Bukoba, 
Moses Machali, alitoa rai hiyo 
juzi alipokuwa akizindua mra-
di wa uhamasishaji wanawake 
hasa wanaoishi na Virusi vya 
UKIMWI kupima saratani ya 
mlango wa kizazi wilayani 
humo.

Mradi huo unatekelezwa na 
Shirika lisilokuwa la Kiserikali 
linalosaidia Wanawake waish-
io na Virusi Vya UKIMWI Mkoa 
wa Kagera (AMWAVU) kwa 
kuratibiwa na TACAIDS na ku-
fadhiliwa na Shirika la Umoja 
wa Mataifa linaloshughulikia 
uwezeshaji wa Wanawake, 
(UN-WOMEN).

Akizungumza kwenye uz-
induzi huo, Machali alisema 

ni muhimu kwa wanaume ku-
wahimiza wenza wao kwenda 
kutazama afya zao kwa kufan-
ya uchunguzi wa saratani ya 
mlango wa kizazi.

“Sisi wanaume pamoja na 
wake zetu tunao wajibu wa 
kuihamasisha jamii kuitikia 
kwenda kufanya uchunguzi 
ili tuweze kulitokomeza tatizo 
hili. Nawaasa wanaume wa-
washauri wake zao kwenda 
kupima ugonjwa huu ambao 
unagharimu maisha yao bila 
ulazima.”

“Kama kuna wanaume 
ambao wanaozuia wake zao 
kwenda kupima waache tabia 
hiyo mara moja badala yake 
wawasukume waende waka-
pime tena wawe wakali pale 
ambapo wake zao hawataki 
kuelewa na kwenda kufanya 
uchunguzi kwa kufanya hivyo 
tutakuwa tumewasaidia akina 
mama na sisi tutaishi maisha 
yenye furaha sababu hapa-
takuwa na mgonjwa ndani 
yake,”alisema.

Aliongeza: “Hivyo ni wajibu 

wa kila mwanaume kuwa 
mstari wa mbele kuhakiki-
sha kuwa familia inakuwa 
na uhakika wa afya, hivyo ni 
wajibu wa kila mwanaume 
kuhimiza mwenza wake katika 
hili ili kujihakikishia usalama 
wa afya.” 

Hata hivyo, alisema wa-
naume kazi yao kubwa ni ku-
hakikisha kuwa wanawake wa-
napima na kwamba iwapo wao 
wataweka mkazo basi itakuwa 
rahisi.

“Bahati nzuri tuna vituo vi-
navyotoa huduma bila malipo, 
wanaume kazi yetu kubwa ni 
kuhakikisha wake zetu wa-
napima kwani mara nyingi 
wanawake wakipeleka wazo 
nyumbani huwa halina uzito 
tofauti na baba ambapo ak-
ipeleka linakuwa na uzito na 
linafanyiwa kazi kwa haraka,” 
alisema. Kwa upande wake, 
Mwakilishi wa Katibu Mkuu 
Wizara ya Afya, Maendeleo 
ya Jamii, Jinsia, Wazee na Wa-
toto, Dk. Safina Yuma, alisema 
kuwa ni busara kwa wnaume 

kuhimiza wenza wao kufanya 
uchunguzi.

“Saratani kuna wanaume 
ambao wanaweza kuwaelimi-
sha wenza wao na wakaenda 
kupima, hivyo ni jukumu la 
mwanaume pia katika ku-
hakikisha kuwa afya ya uchun-
guzi wa saratani ya mlango wa 
kizazi inapewa kipaumbele ka-
tika familia hatua itakayosaidia 
kufikia lengo la kuutokomeza 
ugonjwa huu,” alisema.

Naye, Mkurugenzi wa 
Habari na Uraghibishi kutoka 
TACAIDS, Jumanne Issango, 
alisema kuwa uhusika wa wa-
naume ni muhimu katika ku-
fanikisha lengo hilo.

“Uhusika wa wanaume 
ni kitu muhimu sana, hivyo 
pamoja na kuwahimiza wa-
nawake kufika kwenye vi-
tuo vya uchunguzi, bado ni 
muhimu pia kwa wanaume 
kushirikiana bega kwa bega 
na wenza wao wanawake ili 
kusaidia kufikia lengo la ku-
tokomeza ugonjwa huu ifikapo 
2030,” alisema Issango.

Meneja wa 
Benki ya 
Azania tawi 
la Lumumba, 
Valentina 
Chasama (kati-
kati), akika-
bidhi vitanda 
kwa Mwalimu 
Mkuu wa Shule 
ya Sekondari 
ya Azania, 
Melisius Kay-
ombo (kulia), 
vilivyotolewa 
na benki kama 
sehemu ya 
kuadhimi-
sha Wiki ya 
Huduma kwa 
Wateja jijini 
Dar es Salaam 
jana. PICHA: 
MPIGAPICHA 
WETU

Mpango kutoa tuzo mzalishaji bora wa mwaka
Na Joseph Mwendapole

TUZO za Rais kwa Mzalishaji 
Bora wa Mwaka (PMAYA), zi-
tatolewa Ijumaa wiki hii na 
mgeni rasmi anatarajiwa kuwa  
Makamu wa Rais Dk. Phillip Mpan-
go.

Hayo yalisemwa jana jijini Dar es 
Salaam na Mkurugenzi wa Shirik-
isho la Wenye Viwanda (CTI), 
Leodgar Tenga, wakati akizun-
gumza na waandishi wa habari  
kuhusu tuzo hizo kwa mwaka 
2020.

Mdhamini mkuu wa tuzo hizo 
kwa mwaka huu ni benki ya CRDB, 
wengine ni ITV/Radio One, Tanga 

Cement, ALAF Limited Motisun 
Group, GIZ Business Scouts for De-
velopment, TRA na Serena.

Tenga alisema PMAYA ni tukio 
kubwa la mwaka la kutambua 
nafasi ya wenye viwanda kwenye 
ukuaji wa sekta ya uchumi na wa-
dau mbalimbali wanakutana na 
kubadilishana mawazo kuhusu 
maendeleo ya sekta hiyo.

Alisema jumla ya viwanda 78 
vimeshindanishwa na vilivyokidhi 
vigezo na kushinda tuzo kwenye 
sekta mbalimbali vitapewa tuzo 
zao Ijumaa kwenye tukio ambalo 
litakutanisha wadau wa sekta 
mbalimbali za uzalishaji.

“Hizi ni tuzo za Rais na yeye ndi-

ye anatoa tuzo, lakini tunashukuru 
safari hii ameamua kutupa Maka-
mu wa Rais Dk. Phillip Mpango 
amwakilishe, wazalishaji wame-
furahi sana na wanamsubiri kwa 
hamu siku ya Ijumaa,” alisema 
Tenga.

Aidha, Tenga aliishukuru kam-
puni ya DataWorks Associate Lim-
ited ambayo ndiyo ilifanya tath-
mini kupitia vigezo mbalimbali 
vilivyowekwa kwenye ushindani 
ili kuwapata washindi na hatimaye 
kuwapata.

Akizungumza kwa niaba ya ITV/
Radio One, ambayo ni miongoni 
mwa wadhamini wa tuzo hizo, 
Deogratius Rweyunga, alisema 

kituo hicho kinajisikia fahari kuwa 
miongoni mwa wadhamini wa 
tukio kubwa kama hilo ambalo lin-
awakutanisha wenye viwanda.

Alisema aliyekuwa Mwe-
nyekiti Mtendaji wa IPP, Hayati 
Reginald Mengi, alitoa mchango  
mkubwa sana kwe-
nye maendeleo ya  
viwanda nchini hivyo kituo hicho 
hakina sababu yoyote ya kuacha  
kuunga mkono sekta ya viwanda.

“ITV na Radio One inaona fahari 
kuwa miongoni mwa wadhamini 
wakubwa wa tukio hili na kwasa-
babu Mwenyekiti wetu alikuwa 
mstari wa mbele kukuza sekta 
hii sisi hatuwezi kuwa na sababu 

yoyote ya kujiweka pembeni na 
tunaahidi kuendelea kushirikiana 
na CTI,” alisema.

Mkurugenzi wa CRDB, Abdul-
majid Nsekela, aliipongeza CTI 
kwa kuandaa tuzo hizo ambazo 
alisema zimekuwa zikileta chachu 
kubwa kwenye maendeleo ya vi-
wanda nchini.

“Sisi tumekuwa wadhamini 
wakuu wa PMAYA kwa miaka mi-
tatu mfululizo na tuna kila sababu 
ya kufanya hivyo kwasababu ni 
kupitia tuzo kama hizi wenye 
viwanda wanahamasika kuzali-
sha bidhaa bora zinazokuwa na 
ushindani kwenye soko,” alisema 
Nsekela.

Mkenda atambua 
mchango TADB 
kwenye kahawa
Na Mwandishi Wetu

WAZIRI wa Kilimo, Prof. Adolf Mkenda, 
ameridhishwa na jitihada za Benki ya 
Maendeleo ya Kilimo Tanzania (TADB) kwa 
kuendelea kutoa mchango wake kwa maen-
deleo and ukuaji wa zao la kahawa  nchini.

“Ninatambua mchango wa TADB kwa 
maendeleo na ustawi wa zao la kahawa 
nchini na ushiriki wenu kwenye  Maonye-
sho ya Kahawa Mwaka 2021 yanayofanyi-
ka hapa mjini Moshi ni kielelezo tosha cha 
dhamira yenu,” alisema Waziri Mkenda.

 Benki ya TADB imetoa Sh. bilioni 
130.81 kwenye zao la kahawa kwa wakuli-
ma nchini, ambayo inajumuisha viatilifu, 
mashine za kahawa, mbolea, vituo vya 
CPU, ujenzi wa maghala, na uoteshaji wa 
miche Ngara.

Akizindua Tamasha la Kahawa sambamba 
na kusherekea Siku ya Kahawa Dunia 
zinazosherekewa kitaifa mkoani Kiliman-
jaro,  Waziri Mkenda alisema:  “Nimeona 
mambo mengi katika maonyesho haya 
ikiwamo, miche bora, ufungaji wa kahawa 
umekua mzuri sana, na nashukuru benki 
zetu hususani TADB kwa kudhamini na 
kushiriki tamasha hili na muendelee kuwa-
gusa wakulima wa kahawa moja kwa moja.”

Waziri Mkenda alisema Tanzania kwa 
Afrika Mashariki ndio nchi pekee tunaozali-
sha kahawa ya papo hapo (Instant Coffee), 
hivyo kuna kaza kubwa yakuendelea kui-
tangaza kahawa ya Tanzania ili kufungua 
masoko zaidi Afrika.”

“Nimeongea na TADB na wameonyesha 
utayari wa kutoa fedha kwa wakulima ili 
kubadilisha miche yao yenye tija kubwa 
kuongeza uzalishaji wa kahawa nchini,” 
alisema Prof.  Mkenda.

Afisa Mwandamizi wa Maendeleo ya 
Biashara, Zakayo Mphuru, ambaye alim-
wakilisha Mkurugenzi Mtendaji wa benki 
hiyo,  Frank Nyabundege, alisema ushiriki 
wa TADB kweye maonyesho ni kutambua 
mchango wa mnyororo wa thamani wa zao 
la kahawa nchini.

 “Tunashiriki haya maonyesho ya siku 
ya kahawa duniani kwa sababu TADB 
imekuwa mdau mkubwa wa mnyororo 
mzima wa thamani wa zao la kahawa na 
kimsingi  TADB imehusika moja kwa moja 
kuwezesha sekta hii kukua kwa kuwafikia 
zaidi ya wakulima  wanufaika 150,000 wa 
zao la kahawa,” alisema.

 



Na Christina Mwakangale

W
AKATI lengo la kuwa 
na usawa wa kijin-
sia katika uongozi 
maarufu 50/50, lin-

alowapa nafasi sawa ya uongozi 
wanawake na wanaume   ifikapo 
mwaka 2030, vipo viashiria vina-
vyouweka mashakani uwezekano 
wa kufikia hapo, kutokana na hali 
ya wanawake kubinywa kwenye 
nafasi za uongozi kuzidi kuota 
mizizi hasa kwenye mashina.

Takwimu za madiwani kitaifa 
zinadhihirisha vikwazo hivyo, 
anasema Deogratius Temba, na 
kuongeza kuwa, asilimia tano 
ya madiwani wote nchini ni wa-
nawake na waliobaki 95 ni wa-
naume.

“Ni rahisi kupata mbunge au 
rais mwanamke kuliko kumcha-
gua mwenyekiti wa mtaa au kijiji. 
Huko chini mwanamke kuamini-
wa na kupenya katika uongozi 
ni kazi kubwa kuliko ilivyo juu, 
sababu mojawapo ni dhana za 
kijinsia, mila na desturi potofu,” 
anasema Temba.

Temba mwezeshaji katika 
mafunzo ya uwezeshaji wa-
nawake yaliyofanyika Dar es Sa-
laam, hivi karibuni na kushiriki-
sha wadau wa usawa wa kijinsia, 
wanaharakati, madiwani, wa-
tendaji wa kata na wenyeviti wa 
serikali za mitaa. Hoja ya vikwazo 
vinavyowakwamisha wanawake 
kwenye uongozi ikaibuka kila 
wakati.

“Kwenye mikoa 15 ambayo 
tumeifikia na kutoa elimu kuhusu 
masuala haya tumebaini kuna 
ugumu wa hali ya juu wanawake 
wanaowania nafasi mbalimbali 
za uongozi kuanzia ngazi ya chini 
kwenye mashina, vitongoji, vijiji 
na kata kupewa fursa.”

Anataja dhana 
zinazowakwamisha kuwa ni 
mfumo dume, mawazo mgando 
na mgawanyo wa majukumu 
ya kijinsia kwenye jamii 

Habari bora na kamilifu Jumatano oktoba 6, 2021

Mwanaharakati: Rahisi kwa mama 
kushika uongozi juu, kuliko chini

Baadhi ya viongozi wa Kata za Saranga na Mabwepande Dar es Salaam, wakishiriki mafunzo 
kuhamasisha kufikia usawa wa kijinsia. PICHA: CHRISTINA MWAKANGALE

Watuhumiwa uhalifu 
wa binadamu

 wanaotamba na
 nishani za Nobel

inayosababisha baadhi ya jamii 
kuamini kwamba kazi ya uongozi 
ni kwa wanaume pekee.

“Maeneo tunakofanyia kazi 
wanawake wenyeviti wa mitaa ni 
wachache na kwingine hakuna 
kabisa, kuliko na nafuu ni mkoani 
Morogoro ambako kuliwahi kuwa 
na mwenyekiti wa halmashauri. 
Asilimia tano ya madiwani Tan-
zania ni wanawake na waliobaki 
wote ni wanaume,” anasema 
Temba.

Rais Samia suluhu Hassan, 
mara kadhaa amezungumzia su-
ala la uongozi kwa kuzingatia us-
awa kijinsia na amelionyesha hilo 
kwenye uteuzi unaoongeza idadi 
ya wanawake kwenye maeneo 
mbalimbali mfano majaji, maba-
lozi, mawaziri, bungeni mikoa na 
halmashauri za wilaya   akilenga 
kufikia lengo la 50/50.

Hata hivyo, juhudi za kuwapai-
sha wanawake kwenye uongozi 
kuanzia mashinani, mitaani na 
vijijini zinakwamishwa na vikwa-
zo vinavyotokana na   dhana 
zilizopo kwenye jamii, mifumo, 
utamaduni  na sera, kwa  mujibu 
wa Mtandao wa Jinsia Tanzania 
(TGNP).

 “Mawazo mbadala ni muhimu 
ili kusaidia kuwaweka watu kwe-
nye mstari. Mila na desturi katika 
eneo fulani zinasababisha ku-
wapo mawazo mgando kwamba 
kazi hii ni ya mwanamke, au ya 
wanaume, wenzetu nchi zilizoen-
delea wamepiga hatua kwa saba-
bu ya viongozi kuwa shirikishi 
watu wa  makundi yote.’’ 

Mwezeshaji huyo anaongeza 
kuwa baadhi ya maeneo watu wa-
nadhani haiwezekani mwanamke 
kuwa dereva, na kwamba  kuna 

madhara ya kimaendeleo kuto-
kana na mfumo dume, mawazo 
mgando, sera, sheria kandamizi 
ambazo taifa limejiwekea .

UBUNGO YACHEMKA
Diwani wa Viti Maalum Lib-

erata Samson , anasema Manis-
paa ya Ubungo mkoani Dar es 
Salaam ina madiwani wanawake 
sita katiya  19 huku wenyeviti wa 
mitaa wakiwa wanne na walioba-
kia  90 ni wanaume.

Aliyewahi kuwa Mwenyekiti 
wa Halmashauri ya Wilaya ya 
Morogoro na Diwani wa Kata 
ya Ngerengere, Kibena Nassoro, 
anasema mkakati wa wanawake 
ni kwamba ifikapo 2025, idadi ya 
wenyeviti kwenye halmashauri 
hiyo iongezeke.

Kibena ambaye pia alikuwa 
Mwenyekiti wa Wanawake Vion-

gozi  Serikali za Mitaa (WASEMI), 
anasema wataendelea kuhama-
sisha wanawake kujitokeza ku-
gombea na kushinda, bila kukata 
tamaa.

“Mimi ni miongoni mwa wa-
nawake watano wenyeviti wa 
halmashauri nchini, kati hal-
mashauri takribani 180, hapa 
mtaona bado tuna kazi kubwa 
ya kuhakikisha tunafika ngazi za 
maamuzi hususan wenyeviti wa 
halmashauri, ili kuhimiza masu-
ala ya kijinsia kwenye jamii,” 
anasema Kibena.

MIKATABA KIMATAIFA
Abbas Mwalimu, mchambuzi 

wa masuala ya kisiasa anase-
ma   mkataba wa kimataifa un-
aopinga aina zote za ukandami-
zaji dhidi ya wanawake (CEDAW), 
unazitaka nchi wanachama 
kuchukua hatua maalumu zi-
sizo za kudumu kama kuwateua 
wabunge wa  viti maalum ili ku-
leta usawa  baina ya wanawake 
na wanaume.

Anasema ana imani na wa-
nawake kuwa wanaweza kuleta 
mabadiliko chanya katika vyom-
bo vya maamuzi wakiwezeshwa 
na wakijiwezesha. Rais Samia Su-
luhu Hassan ni mfano wa namna 
wanawake na kinamama wana-
vyoweza kuleta matokeo chanya 
na makubwa katika nchi.

Anashauri kujenga mifumo 
imara ya kuwapata wale wa-
takaoweza kuvaa viatu vya wale 
watakaomaliza muda wao kishe-
ria na kwa mujibu wa katiba na 
kuongeza: “Lakini pia kuna haja 
ya kurejea tafsiri hii ya ‘hatua 
maalumu zisizo za kudumu’ ili 
kuwapo na utaratibu wa kuachi-
ana madaraka na uongozi ulio 
bora, hasa ikihusisha wanawake 
vijana katika uongozi. Nadhani 
hapa ile tafsiri waliyolenga Umo-
ja wa Mataifa kupitia CEDAW in-
aweza kuleta usawa na hatimaye 
kufikia malengo endelevu ya 
milenia (SDGs).”

Harakati  za 50/50 
wanawake sasa 
kuzifikisha mitandaoni

Makamu wa Pili wa Rais 
SMZ anapoibua wajibu wa 
wanaCCM  uchaguzi 2025

Ukurasa 12

Kilinge cha simulizi kikiendelea chini ya mwezeshaji Sadaka Gandi. PICHA ZOTE: SABATO KASIKA

Baadhi ya washiriki wa kilinge hicho. 

Tunahitaji 
kutumia 
mitandao 
ya kijamii ili 
ajenda yetu 
ifike mbali 
zaidi, lakini 
tunaweza 
kuitumia 
kuweka his-
toria za wa-
nawake  wa-
naharakati 
wa Tanzania 
ambao wa-
mechangia 
katika ukom-
bozi wa nchi 
hii.

Harakati  za 50/50 wanawake 
sasa kuzifikisha mitandaoni

na waume zao.
Anasema kwa mazingira hayo, 

inawawia vigumu kutoa mchan-
go  kwa mambo yanayohusu 
harakati za kumwezesha mwa-
namke kupata uongozi kama ili-
vyo kwa wanaume.

“Mwanaume anakuzuia ku-
tumia simu au anakuchunguza 
hali inayo inakwamisha wa-
nawake wengi kushiriki kikamili-
fu kwenye harakati hizo ambazo 
tunazijadili hapa leo,” anasema 
Adelina.

Anataja kikwazo kingine kuwa 
ni majukumu mengi ya nyum-
bani ambayo kwa namna moja 
au nyingine yanamfanya mwan-
amke kukosa muda wa kuingia 
kwenye mitandao ya kijamii ku-
jua kinachoendelea duniani.

KUACHA HOFU 
Zawadi Mkweru kutoka Jamii 

Forum, anawataka wanawake 
watu wazima kutumia mitandao 
hiyo kama wanavyofanya vijana, 
kwa kuwa inawaunganisha kwa 
pamoja ili kujadili mambo ya-
nayowahusu.

“Mimi ni kijana, sikubaliani 
na mawazo kwamba kutumia 
mitandao ya kijamii ni uhuni au 
hatari, bali hayo yanaweza ku-
tokea kulingana na jinsi wewe 
mwenyewe unavyoitumia,” 
anasema Zawadi.

Anakiri kwamba, wapo baadhi 
ya vijana wanaoitumia mitandao 
hiyo vibaya   kutokana na uko-
sefu wa elimu sahihi, lakini ana-
shauri washiriki wa mjadala huo 
kwenda kwenye maeneo yao 
kutoa elimu sahihi.

“Hapa tupo vijana na watu wa-
zima kutoka taasisi mbalimbali 
na pia katika vyama vya siasa, 
hebu sisi wenyewe tuwe cha-
chu ya kuleta mabadiliko katika 
matumizi sahihi ya mitandao ya 
kijamii,” anasema.

Zawadi anahimiza kutoa  
elimu ikiamini itasaidia vijana 
kujua matumizi sahihi na pia 
watu wazima nao ambao wanaji-
weka pembeni watakuwa tayari 
kuitumia mitandao ili kufaniki-
sha harakati wanazozitaka.

Angella Karashani kutoka 
Taasisi ya  LP Digital, anasema 

mjadala huo wa kilinge cha 
simulizi ungefaa kuwa mwanzo 
wa mabadiliko kwa kila mmoja    
kutambua kuwa siku hizi kila 
kitu kinakwenda kwa njia ya 
mtandao.

“Tunajadili uongozi na masu-
ala ya kijinsia kwenye mitandao, 
hii ni fursa nzuri ya kuhakikisha 
dunia inajua jinsi wanawake wa-
navyofanya harakati za kutafuta 
usawa wa kijinsia, hivyo tusiwe 
nyuma kuitumia,” anasema An-
gella.

KUUNGANISHA NGUVU 
Katika hitimisho la mjadala 

huo, wanasema kuwa sasa ume-
fika wakati wa kuungana kati 
ya wanawake watu wazima na 
vijana, ili waelimishane kuhusu 
umuhimu wa kutumia mitandao 
katika harakati zao.

Joyce Mkina ambaye ni kion-
gozi wa Idara ya Nguvu ya Pamo-
ja kutoka Mtandao wa Jinsia 
Tanzania  waliokuwa waratibu 
wa mjadala huo wa kilinge cha 
simulizi, anasema kuna haja ku-
unganisha makundi hayo.

“Kila upande ukubali udhai-
fu kwanza na kisha tuanzishe 
muungano wa kupigania haki za 
wanawake kupitia mitandaoni 
kwa kushirikisha vijana wa sasa 
na wa zamani, ili ajenda yetu 
iende mbali zaidi,” anasema 
Joyce.

Anawasisitiza washiriki ku-
fahamu kuwa katika harakati 
hizo, hakuna kundi linaloweza 
kusimama bila kushirikiana na 
jingine, huku akisisitiza kuwa 
uwepo wa mwanamke katika 
majukwaa ya kidigitali kwenye 
masual ya uongozi ni muhimu.

“Na mimi ninaongezea kuwa 
dhana kwamba, mitandao ya 
kijamii haifai na siyo sehemu ya 
mtu mwenye heshima, isipewe 
nafasi, bali inategemea ni jinsi 
gani mtu wenyewe anavyoitu-
mia,” anasema.

Anaongeza kuwa, kwe-
nye mitandao ya kijamii, mtu 
anaweza kupata historia za   wa-
naharakati, kama Lucy Lameck, 
Bibi Titi Mohamed, Sofia 
Kawawa, Mama Maria Nyerere , 
mawaziri wa zamana kinamama 
kama  Tabitha Siwale na Julie 
Maning na kwamba jambo la 
msingi ni washiriki wa mdahalo 
huo kufikisha ujumbe kwa wen-
gine ili kuwa katika jukwaa la 
kidigitali.

“Siyo kwamba hakuna juhudi 
zozote ambazo zimefanyika za 
wanawake kupata uongozi, tu-
naamini kwamba bado ipo haja 
ya kuongeza kasi hiyo ili kufikia 
malengo ya usawa wa kijinsia,” 
anasema.

Anasema, viongozi wanaweza 
kusaidia kufikia malengo hayo 
kupitia uteuzi wa nafasi zote 
kuanzia ngazi za chini hadi juu, 
kwa kuwa uongozi si mzigo wa 
kubeba bali ni uwezo wa kuon-
goza na kuonyesha njia sahihi.

“Kwa mujibu wa Katiba ya Jam-
huri wa Muungano wa Tanzania 
ya mwaka 1977, Ibara ya 5(1) mtu 
yeyote bila kujali jinsia (mwa-
naume au mwanamke) mwenye 
umri usiopungua miaka 18 ana 
haki ya kuchagua au kuchaguli-
wa kuwa kiongozi,” anasema 
ibara hiyo.

Na Yasmine Protace

M
JADALA kuhusu wa-
nawake na uongozi, 
wenye jina ‘kilinge cha 
simulizi’ ukikutanisha 

kinamama kutoka taasisi mbal-
imbali za kiraia na vyama vya sia-
sa, unachanja mbuga kutekeleza 
ajenda ya kushirikisha  watu 
wengi zaidi kudai usawa wa ki-
jinsia kwa kupitia mitandao.

Kilinge hicho cha simulizi, 
mjadala wake ulifanyika  Dar 
es Salaam, harakati za uongozi 
na masuala ya kijinsia kupitia 
mitandao ya kijamii, ndiyo ili-
yokuwa sehemu kubwa ya ma-
zungumzo yake,  ukishirikisha 
vijana na wazee, waliojadili jinsi 
ya kutumia mitandao hiyo kupit-
isha ajenda hiyo kuu.

Mwezeshaji wa mjadala huo, 
Sadaka Gandi anasema, ajenda 
kuu ya wanawake na vijana, ni us-
awa wa kijinsia na kwamba ume-
fika wakati kuifikisha kwa watu 
wengi zaidi, kupitia teknolojia ya 
habari na mawasiliano.

Anafafanua kuwa  watu ha-
wasomi vitabu, wanatumia zaidi 
mitandao ya kijamii, hivyo wa-
nawake waitumie kupenyeza 
ajenda yao,  akiaamini kwamba 
ni rahisi taarifa hizo kufikia wen-
gi na kujulikana.

“Katika kilinge cha simulizi, tu-
nataka tukubaliane kwa pamoja 
kwamba umefika wakati sasa 
sisi  wote bila kujali umri wetu, 
tutumie mitandao ya kijamii 
kufikisha ajenda yetu kwa watu 
wengi zaidi,” anasema Gandi.

Anawaeleza washiriki kuwa 
wanawake wana uwezo wa 
kuongoza kama walivyo wa-
naume, na kwamba kinacho-
hitajika ni utashi wa kisiasa ku-
saidia kuongeza kikamilifu na 
kwa makusudi uwakilishi wa 
wanawake.

“Tunahitaji kutumia mitandao 
ya kijamii ili ajenda yetu ifike 
mbali zaidi, lakini tunaweza 
kuitumia kuweka historia za 
wanawake   wanaharakati wa 
Tanzania ambao wamechangia 
katika ukombozi wa nchi hii,” 
anasema.

ATAJA  KINACHOKWAMI-
SHA 

Hata hivyo, katika mjadala 
huo, inaibuka hoja kuwa wapo 
baadhi ya wanawake hawatumii 
mitandao hiyo kutokana na 
sababu mbalimbali zikiwamo za 
ukosefu wa elimu sahihi ya jinsi 
ya kuitumia.

Meneja Mafunzo kutoka Taasi-
si ya Reach and Save the Needy 
(RESANE), Neema Komba, anase-
ma, wanawake watu wazima 
hawajui kutumia mitandao hiyo 
na kwamba ipo haja ya kuwae-
limisha.

“Baadhi yao wanadhani 
mitandao hiyo ni uhuni au ni kwa 
ajili ya vijana pekee, lakini ukweli 
ni kwamba sote tunapaswa kuitu-
mia kwa mambo mengi ikiwamo 
harakati za kutafuta usawa za ku-
jinsia,” anasema Neema.

Adelina Muluge kutoka Sauti 
ya Wanawake Wenye Ulemavu 
(SWAUTA), anasema, wanawake 
hasa walio kwenye ndoa, hawako 
huru kutumia mitandao hiyo, 
kwa maelezo kuwa wanazuiliwa 

Makamu wa Pili wa Rais wa SMZ, Hemed Suleiman Abdulla, akizungumza na wananchi. PICHA: MTANDAO

Siyo ra-
hisi kila mtu 
akapata 
fursa ndani 
ya CCM, 
haiweze-
kani…nina-
wasihi sana 
tuyavunje 
makundi 
kama yapo 
yanayound-
wa, tusafishe 
roho zetu 
na kuwaun-
ga mkono 
wachape 
kazi.

Makamu wa Pili anapoibua wajibu 
wa wana CCM uchaguzi mkuu 2025
Na Mwandishi Wetu, TANGA

Z
IARA ya Makamu wa 
Pili wa Rais wa Serikali 
ya Mapinduzi Zanzibar, 
Hemed Suleiman Ab-

dulla, ambaye ni mlezi wa CCM 
Mkoa wa Tanga, imeibua chachu 
na hamasa mpya ya kutekeleza     
ilani ya chama hicho mkoani 
Tanga.

Mlezi wa CCM akihudumia 
mkoa wa Tanga, anafanya zi-
ara   kuanzia Septemba 22 hadi 
26 na kufika maeneo kadhaa 
ikiwamo Tanga Mjini, Kilindi, 
Handeni, Korogwe, Muheza.

Moja ya ajenda kubwa alizosa-
firi na kuufikishia umma ni ku-
waasa wana-CCM wajiepushe 
na siasa za makundi na majungu 
miongoni mwao, badala yake 
wasimamie ukweli, umoja na 
mshikamano ili kujenga mizizi 
ya kuendelea kubaki madara-
kani.

Anasema mshikamano thabiti 
miongoni mwao ni moja ya ny-
enzo zitakazokiimarisha chama 
hicho, na zaidi kukifikisha kwe-
nye uchaguzi mbalimbali uki-
wamo  uchaguzi mkuu wa 2025 
na kuibuka ushindi wa kishindo.

Makamu wa Rais, anatoa mfa-
no kuwa katika uchaguzi mkuu 
wa 2020, CCM ilipata ushindi 
wa asilimia 89 na hivyo kuwaasa 
wanachama wake kuudhibiti 
ushindi huo ili usiwaponyoke.

“Ushindi wa asilimia 89 tu-
lioupata katika Uchaguzi Mkuu 
wa 2020 ni wetu, tunao mikon-
oni mwetu hivyo tunapaswa 
kuudhibiti ili usije ukatutoka,” 
anasema Makamu wa Pili wa 
Rais wa Serikali ya Mapinduzi 
Zanzibar.

Pia Abdulla anasema kazi ili-
yopo kwa wana-CCM kuelekea 
2025 ni kuhakikisha ushindi wa 
asilimia 11 zilizochukuliwa na vy-
ama vingine vya siasa zinarejee 
CCM na kukifanya chama kuwa 
mshindi wa kishindo.

Awabana watumishi na 
kuhimiza usalama na amani pale 
anaposema, ili kudhibiti ushindi 
na kuhakikisha chama kinatwaa 
asilimia 11 zilizosalia, watumishi 
na watendaji serikalini wanapas-
wa kutekeleza ilani ya uchaguzi 
ya chama hicho, ili kuharakisha 
maendeleo na ustawi wa watu 
katika ngazi zote kwenye jamii.

Mlezi wa CCM mkoa wa Tanga 
anasema pamoja na utendaji 
kazi wenye tija na ufanisi, ipo 
haja kwa Watanzania   kusi-
mama ili nchi iendelea kubaki 
katika misingi yenye kuchochea 
usalama, amani, utulivu na 
mshikamano.

DUA KWA SAMIA
Abdulla anasema uongozi 

madhubuti wa awamu ya sita 
chini ya Rais Samia Suluhu Has-
san ni kielelezo cha nchi ilivy-
oneemeshwa viongozi wenye 
sifa na maono, hivyo akawasihi 
Watanzania kuendelea kum-
wombea.

“Kama ilivyokuwa kwa wa-
tangulizi wake, tunachopaswa 
kukifanya  ni kuwaunga mkono 
viongozi wetu, kuwapa moyo na 
kuwaombea zaidi kwa Mwenye-
zi Mungu,” anasema.

Aidha, Makamu wa Rais, 
anawaonya viongozi na watend-
aji serikalini wenye hulka ya ku-

jihusisha ama kupanga njama 
dhidi ya matumizi mabaya ya 
fedha za umma, kuacha kwa vile 
hayo yanakwamisha maendeleo.

Mlezi huyo wa CCM mkoa wa 
Tanga anasema katika kuhakiki-
sha ‘mambo hayaharibiki’, ipo 
haja ya kufanyika kwa ukaguzi 
wa mara kwa mara wa miradi 
ikiwamo kupitia kamati za siasa 
na viongozi wengine wa CCM.

“Ipo haja ya kuwasimamia ki-
kamilifu   watendaji wakiwamo 
wakurugenzi na viongozi wa 
CCM kufanya ziara za ukaguzi 
wa miradi ili kujiridhisha kama 
ubora wake unalingana na fedha 
zinazolipwa,” anasema.

KUSHIRIKI SENSA
Anahimiza   kuwa kuelekea 

kufanya sensa ya idadi ya watu 
na makazi ifikapo Agosti mwa-
kani, wananchi kujiandaa na 
kushiriki wakati wa utekelezaji 
kwani ni njia mojawapo inay-
owezesha kupatikana takwimu 
zinazoisaidia serikali kupanga 
na kutekeleza mipango ya 
maendeleo.

Aidha,  Makamu wa 
Pili   wa   Rais wa SMZ anase-
ma madhara yanayotokana 
na maambukizi ya virusi vya 
COVID-19   ni makubwa na ya-
nayoziathiri familia na mataifa 
na kuwahimiza watu kujitokeza 
kuchanjwa.

Anasema wapo wanaotoa 
taarifa zisizo sahihi kuhusu 
chanjo hiyo, pasipo kutambua 
kwamba upotoshaji wao unai-
bua hasara kubwa zinazotokana 

anayekwenda kinyume cha kat-
iba, kanuni, taratibu na utama-
duni wa CCM, huyo anakionea 
chama chetu na kumwachia 
siyo jambo la haki,” akisisitiza 
umuhimu wa wana CCM kujikita 
katika kuimarisha matawi ya 
chama hicho, ili kizidi kuwa na 
nguvu zaidi na kwa muda mrefu 
ujao.

Mwenyekiti wa Halmashauri 
ya Handeni Mji, Mussa Mkombati 
anasema serikali ya Rais Samia, 
imewezesha kupatikana fedha 
kwa ajili ya kusukuma mbele 
miradi ya maendeleo mkoani 
Tanga.

Kwa mujibu wa Mkombati, 
miongoni mwa fedha zilizotole-
wa kwenye halmashauri hiyo ni 
bilioni 1.9 kwa ajili ya ujenzi wa 
bwawa la Kwenkambala, milioni 
248 kujenga bwawa lililopo kata 
ya Malezi litakalohudumia waka-
zi wa mitaa mitano iliyopo eneo 
hilo.

Aidha,   Mkombati anasema 
katika sekta hiyo ya maji, kata ya 
Mabanda imepata mradi wenye 
thamani ya Shilingi milioni 671 
ikiwa ni matokeo ya ziara ya hivi 
karibuni wilayani Handeni ya 
Waziri wa Maji, Jumaa Aweso na 
kwamba visima virefu 15 vime-
shatengewa bajeti na vitaanza 
kuchimbwa.

Kwa upande wa upatikanaji 
dawa, Mkombati anasema hal-
mashauri hiyo imepokea Shilingi 
milioni 148 ikiwa ni sehemu ya 
bajeti ya milioni 258 zilizohitaji-
ka katika kipindi cha mwaka wa 
fedha.

na gharama za matibabu na vifo.
“Sisi viongozi wenu tumechan-

jwa…hata mimi nimechanjwa, 
ninawasihi sana ndugu zangu 
wa Tanga, twendeni tukachanje, 
tusikae kusikiliza maneno yasi-
yokuwa ya ukweli, chanjo hii ni 
kwa ajili yetu,” anahimiza.

ATOA ONYO
Mlezi huyo wa CCM katika 

mkoa wa Tanga anaonya dhidi ya 
makundi ya wanachama wa cha-
ma hicho wanajipanga kuunda 
safu   kuelekea uchaguzi mkuu 
wa 2025, wakianzia na  uchaguzi 
ndani ya chama mwakani.

“Wenye azma hiyo ninawata-
hadharisha waache, wasidhani 
kwamba hawatajulikana. Chama 
hiki ni kikubwa, kinasikia sana na 
kinaona sana hivyo utajulikana 
tu na kujiumiza mapema,” anase-
ma Abdulla.

Anasema makundi ndani ya 
CCM yanachochewa pia na kiu ya 
‘kila mtu’ kutaka kupata uongozi 
ama fursa zilizo chache, jambo 
ambalo haliwezekani.

“Siyo rahisi kila mtu akapata 
fursa ndani ya CCM, haiweze-
kani…ninawasihi sana tuyavunje 
makundi kama yapo yanayound-
wa, tusafishe roho zetu na ku-
waunga mkono wachape kazi,” 
anasema.

Hatua ya kukabidhiwa kwake 
kuwa mlezi wa CCM mkoa wa 
Tanga, ni yenye thamani inay-
omfanya awiwe kuwafikisha ka-
tika uchaguzi mkuu pasipo ‘ma-
kandokando’.

Mlezi huyo anasema, “ yeyote 

JUKWAA LA VIONGOZI

Na Ani Jozeni

U
TOAJI wa Nishani ya 
Amani ya Nobel,  mara 
kwa mara umekuwa 
ukigubikwa na utata ku-

tokana na pengine kukosekana 
kwa watu wenye sifa mujarabu 
wanaostahili kupokea tuzo  hiyo 
na wenye  mchango  halisi katika 
kufikia na kuleta amani.

Nishani ya Nobel hutolewa 
kwa yeyote aliyefanya mambo 
makubwa na yenye mchango wa 
hali ya juu na mafanikio muhimu 
kuboresha maisha ya binadamu. 
Kwa mfano wagunduzi wa masu-
ala ya sayansi, kutetea haki na 
masuala ya kitaaluma.

Hata hivyo utoaji wa tuzo hiyo 
miongoni mwa wanasiasa wa-
tetezi wa amani unaibua utata 
unaotokea kwa sababu  mara ny-
ingine mambo mema waliyofan-
ya hugeuka  na waliotunukiwa 
wakaanza kulaumiwa pamoja na 
kuwekwa kwenye kundi la wana-
okiuka haki za binadamu.

Kwa mfano Aung San Suu Kyi 
, mwaka 1991 alitunukiwa Nis-
hani ya Amani ya Nobel alikuwa 
kifungoni akiteseka na kunyan-
yaswa na Jeshi la Myanmar au 
Burma. Aliishi kizuizini  akiteng-
wa na familia yake miaka kadhaa 
kutokana na ujasiri wa kutetea 
demokrasia nchi humo na dunia 
nzima iliomba serikali ya Burma 
imwachie.   

Mwaka 2010 aliachiwa huru 
kutoka kwenye kifungo cha ny-
umbani na kushinda uchaguzi 
mkuu uliofanyika mwaka 2015,  
alikuwa mtetezi mkuu wa haki na 
wakati Jeshi la Myanmar lilipoan-
za kuwapiga na kuwaondoa raia 
wake wenye  jamii ya Rohingya 
ambao ni Waislamu  wachache 
katika nchi hiyo yenye wafuasi 
wengi wa imani ya Kibudha 
mwaka 2017,  Suu Kyi, aliyekuwa 
kiongozi wa serikalini ambaye 
aliitetea hatua hiyo.

Kundi lenye silaha linalotoka-
na na jamii hiyo ya Warohingya, 
lilidaiwa kuchoma moto vituo 
takribani 20 vya Polisi na Jeshi 
likaibuka kuwaondoa wakati 
huo Umoja wa Mataifa, ukielezea 
kitendo hicho kuwa ni mauaji ya 
kimbari baada ya idadi ya jamii 
hiyo kulazimika kutoroka kue-
puka kifo na kukimbia nchi yao.

Aliyelaumiwa wa kwanza 
katika suala hilo ni  Aung San 
Suu Kyi, aliyekuwa kiongozi wa 
juu serikalini, mama huyo ali-
unga mkono hatua hiyo licha 
ya kuonekana nguzo ya kutetea 
haki hadi akatunukiwa Nishani 
ya Amanii ya Nobel. 

Kisa kama hicho kinajirudia, 
Waziri Mkuu wa Ethiopia Abiy 
Ahmed,  alitunukiwa nishani 
hiyo mwaka 2019, mwaka mmoja 
baada ya kuingia madarakani, 
alipofikia amani na Eritrea na 
kuendeleza mageuzi mengine 
ya kidemokrasia nchini humo 
ikiwamo  kupanua madaraka ya 
serikali za majimbo.

Jitihada za kuweka Ethiopia 
katika mwelekeo wa kidemokra-
sia zilitumbukia nyongo wakati 
chama tawala jimbo la Tigray 
kaskazini ya nchi hiyo, ambao 

Waziri Mkuu wa Ethiopia, Abiy Ahmed. PICHA ZOTE: MTANDAO

Kiongozi wa zamani wa Burma, Suu Kyi, washindi wa Tuzo ya 
Nobel wanaokwaza haki za binadamu.

Mengistu  
aliyeongoza 
kupinduli-
wa  Mfalme 
Haile Selas-
sie, alitawala 
hadi 1991 
alipokimbilia 
Zimbabwe, 
na uongozi 
uliomfuatia 
ulikuwa wa  
Meles Zena-
wi, aliyefariki 
Agosti 2012 .

walikuwa chimbuko la utawala 
wa mabavu na ukatili uliodumu 
kwa miaka 25 kuanzia  1977 hadi 
2012 wa  ambapo Mengistu Haile 
Mariam.

Mengistu  aliyeongoza kupin-
duliwa  Mfalme Haile Selassie, 
alitawala hadi 1991 alipokimbilia 
Zimbabwe, na uongozi uliomfua-
tia ulikuwa wa  Meles Zenawi, ali-
yefariki Agosti 2012 .

Abiy Ahmed alipochaguliwa 
mapema mwaka 2018, alianza 
mageuzi  na kutafuta amani na 
majirani hasa Eritrea  ila mata-
tizo ya awali na hasa ugomvi 
wa kina wa vyama shindani vya 
ukombozi vilivyojikita katika 
majimbo, uliendelea.

Ethiopia imeendelea kuwa  ka-
tika kibano kutoka Marekani na 
mataifa mengine ya Magharibi 
baada ya kutoa amri kwa maofisa 
saba wa ngazi za juu wa mashiri-
ka ya Umoja wa Mataifa wanao-
fanyakazi nchi humo kutimuliwa.

Wanafukuzwa na Abiy anayes-
ema wanajiingiza katika mambo 
ya ndani ya nchi hiyo, lakini 
tatizo ni kushindwa kupeleka 
misaada jimbo la Tigray ambayo 
kwa sehemu kubwa imeshikiliwa 
na wababe wa vita wa jimbo hilo 
wanaopigania kujitenga na uta-
wala wa Addis Ababa, baada ya 
kuondolewa madarakani kwa 
ujio wa Abiy. 

Walifanya uchaguzi mapema 
wakati uchaguzi ukiahirishwa, 
wakapuuzia suala la corona, na 
kuanza kutawala jimbo hilo wa-
takavyo wao.

Wachambuzi wa habari wa-
nasema kuwa Ethiopia ilisukum-
wa na Marekani kuacha siasa za 
kibabe za kimapinduzi baada ya 
shambulio la Septemba 11, 2001 
nchini Marekani, lililobomoa ma-
jngo ya kituo kikuu cha biashara 
na kuivamia Wizara ya Mambo 
ya Nje, ingawa hatua hiyo hai-
kubadili mwelekeo.

Kwa Ethiopia kama ilivyokuwa 
nchini  Myanmar, wapokeaji wa  
Nishani ya Nobel sasa ndiye wa-
kandamizaji. Abiy anaonekana 
kama ‘dikteta’ anayezuia misaada 
ya kibinadamu kuingia Tigray, 
akiamini inakwenda kuwanufai-
sha waasi wanaompinga kama 
ilivyo  Burma mama aliyepokea 
nishani hiyo alirudi jela akituhu-
miwa kuwa sehemu ya mauaji ya 
kimbari ya Warohingya.

Hali hiyo ni kielelezo cha 
usemi wa Rais Samia Suluhu Has-
san akimnukuu Mwalimu Nyere-
re zamani kuwa ‘demokrasia siyo 
Coca-Cola’ ambayo inafanana 
kokote uendako duniani. Jambo 
la msingi ni kuwa demokrasia 
inachukulia kuwa takriban watu 
wote wanapenda amani ila wapo 
watawala wenye kutotaka ku-
wajibika, wakati yapo makundi 
ya watu ambayo bila ‘mkono wa 
chuma’ wataiharibu nchi.

 Kiongozi wa Myanmar Aung 
San Suu Kyi , alifika kwenye Ma-
hakama ya Kimataifa ya Haki za 
Binadamu (ICJ) kulitetea taifa 
hilo dhidi ya mauaji ya kimbari 
yaliyowaangamiza maelfu ya 
Warohingya na wengine zaidi  ya  
700,000 kukimbilia  Bangladesh, 
mwaka 2017.

ABIY AHMED, AUNG SAN SUU KYI

Watuhumiwa uhalifu wa binadamu 
wanaotamba na nishani za Nobel

Wanaotaka mabadiliko ya 
Katiba wapewa angalizo
Na Renatha Msungu, 
DODOMA 

J
AJI Mkuu wa Tanzania, 
Profesa Ibrahim Juma, 
amewataka wananchi wa-
naohitaji mabadiliko ya 

Katiba wahakikishe wanafahamu 
kero zilizopo kwenye utekelezaji 
wa vifungu vya sheria vilivyopo 
kabla ya kupendekeza vifungu 
vipya.

Jaji Mkuu alitoa wito huo ji-
jini hapa alipokuwa akimuapisha 
Mwanasheria Mkuu wa Serikali, 
Dk. Elieza Feleshi kuwa Mjumbe 
wa Tume ya Utumishi wa Ma-
hakama.

Prof. Juma alisisitiza kuwa ni 

vyema vifungu vya sheria vina-
vyotumika vikatekelezwa kwa 
ufanisi ili kuleta matokeo zaidi 
kabla ya kufikiri kufanya mabadi-
liko.

“Kwa hiyo wananchi tunapo-
taka mabadiliko ya sheria, katiba 
tuhakikishe vifungu vilivyopo 
sasa tumevipa utekelezaji, tu-
jue kuna changamoto gani ka-
tika utekelezaji wa vifungu vili-
vyopo kabla ya kufikiria kwamba  
pengine kuna vifungu ving-
ine huko nje ndiyo vinaweza  
kuleta matokeo bora zaidi,” alise-
ma.

“Kwa hiyo sheria zetu sio 
mbaya, nafsi ndiyo mbaya, sheria 
hii hii ukiipeleka Marekani ita-

fanya kazi vizuri sana, kwa hiyo 
badala ya kufikiria mabadiliko 
ya sheria sana, tuanze kufikiria 
mabadiliko ya nafsi, nafsi zetu zi-
heshimu sheria zifuate utaratibu 
kwa sababu bila sisi wenyewe 
kufuata utaratibu hata tuwe na 
sheria nzuri namna gani haitatu-
sadia.”

Jaji Mkuu huyo alisema wa-
nanchi wanapokuwa na malala-
miko watumie mifumo iliyopo 
kutoa malalamiko yao ili mam-
laka zinazohusika zipime kama 
inatosha ili kama haitoshi ndipo 
ifanyiwe mabadiliko.

“Kwa hiyo mimi ningeomba 
wananchi watumie mifumo ili-
yopo kulalamika kuhusu masuala 

ya kinidhamu dhidi ya kiongozi 
yeyote yule ndani ya mahaka-
ma ili malalamiko yao yashu-
ghulikiwe maana hakuna mtu  
yeyote aliye juu ya sheria,” ali-
sisitiza.

Vile vile, Jaji Mkuu alitoa wito 
kwa wananchi wenye malala-
miko ya kinidhamu dhidi ya 
majaji na mahakimu kufuata  
taratibu za kuwasilisha malala-
miko hayo katika kamati ya nid-
hamu ya majaji ili kuchukuliwa 
hatua.

Awali, Mwanasheria Mkuu wa 
Serikali, Dk. Feleshi aliahidi kuwa 
ataitumikia nafasi hiyo kwa wele-
di mkubwa kwa maslahi mapana 
ya wananchi na taifa kwa ujumla.

Na Paul Mabeja, DODOMA

SERIKALI imefanyia marekebi-
sho uongozi wa kampuni ya Ranchi 
ya Taifa (NARCO) kwa lengo la 
kuongeza ufanisi katika sekta ya 
mifugo na nyama nchini.

Akizungumza na Nipashe jijini 
hapa jana, Mkurugenzi Mkuu wa 
NARCO, Prof. Peter Msoffe, alisema 
mfumo huo mpya wa uongozi un-
atarajia kuanza kabla ya mwisho wa 
mwaka huu ambao utahusisha kuru-

genzi kuu mbili.
“Kurugenzi ya kwanza itakuwa 

inajishughulisha na masuala ya uzal-
ishaji, uendelezaji wa miundombinu 
na opereshani,” alisema.

Alisema kurugenzi hiyo itakuwa 
na sekta kuu tatu ambazo zitajikita 
katika kushughulikia masuala ya 
upimaji na uendelezaji wa miun-
diombinu, operesheni udhibiti wa 
magonjwa pamoja na malisho ya 
mifugo.

“Kurugenzi ya pili itakuwa na juku-

mu la kuangalia na kusimamia masu-
ala ya huduma kwa walaji (watumiaji 
wa bidhaa za NARCO) na itakuwa na 
sekta kuu mbili,” alisisitiza.

Alisema sekta ya kwanza itajikita 
katika upande wa rasilimali watu na 
uongozi na sekta ya pili itajihusisha 
na mipango, usimamiaji wa shughuli 
na upembuzi.

Aidha, alisema mfumo huo mpya 
wa uongozi pia utahushisha uima-
rishaji na uendelezaji wa vitengo 
muhimu kama vile, kitengo cha 

manunuzi, teknolojia ya habari na 
takwimu, usimamiaji wa fedha, 
masoko pamoja na mahusiano ya 
umma.

“Kwanza kabisa, tunaishukuru 
serikali ya awamu ya sita kwa ajili ya 
jitihada zake za kuboresha ufanisi 
wa kampuni ya Ranchi ya Taifa, na 
ni matumaini yetu kwamba mfumo 
huu mpya wa uongozi utaleta cha-
chu kubwa ya maendeleo, siyo kwa 
NARCO peke yake, bali kwa sekta 
nzima ya mifugo na nyama Tanza-

nia,” Msofe alisema.
Aliongeza kuwa kwa sasa Narco 

inaendelea na jitihada za kukagua 
na kuweka mipaka katika vitalu 
vyake vyote nchini ili kukabiliana na 
wimbi la uvamizi wa maeneo hayo 
muhimu.

Kwa sasa, NARCO ina jumla ya vi-
talu 14 vilivyo katika maeneo tofauti 
nchini na ambavyo vipo chini ya 
usimamizi wa jumla ya wawekezaji 
wakubwa 120, na wawekezaji wa-
dogo 200.

Serikali yafanyia marekebisho uongozi NARCO

Shehe wa Wilaya ya Bahi, Sulaimani Twalibu (kushoto), akishirikiana na Shehe wa  Kata ya Chibelela, Sudi Sakela (kulia), kuzindua jiwe la 
msingi la ujenzi wa msikiti  unaojengwa katika kijiji cha Chibelela, Wilaya ya Bahi, mkoani Dodoma juzi. PICHA: PETER MKWAVILA

 

Wanawake 
watakiwa 
kuhamasisha 
sensa
Na Peter Mkwavila, DODOMA

WANAWAKE wametakiwa kuunga 
mkono jitihada za Rais Samia Hassan 
Suluhu za kuhamasisha wananchi kuji-
tokeza kuhesabiwa katika sensa ya watu 
na makazi itakayofanyika mwakani.

Mwenyekiti wa kinamama Jimbo 
la Makao makuu Kanisa la Kiinjili la 
Kilutheli Tanzania (KKKT) Dayosisi ya 
Dodoma, Shele Sheshu, alitoa wito huo 
jana alipokuwa akizungumza na waandi-
shi wa habari kuhusu kuhamasisha kundi 
hilo kwenye sensa ya mwezi Agosti 
mwakani.

Alisema ni muhimu zoezi hilo la sensa 
likafanikiwa ili kuiwezesha serikali 
kupata idadi kamili itakayowezesha 
kupanga mipango ya maendeleo.

Aidha, alisema wanawake kwa asil-
imia kubwa ndiyo wanaoishi na familia 
majumbani, na wana kila sababu ya 
kuhakikisha wanashiriki vyema katika 
utoaji taarifa sahihi za watu na makazi.

“Wanawake kwa asilimia kubwa ndiyo 
wanaoishi na familia kwenye kaya, kwa 
maana hiyo wana nafasi kubwa katika 
kushirikiana na serikali wakati utaka-
pofika wa zoezi hilo la sensa ya watu na 
makazi,” alisema.

Mwenyekiti huyo pia aliziomba familia 
zinazoishi na wazee vikongwe na wenye 
ulemavu kutowaficha majumbani kwa 
kuwa watawakosesha haki yao ya 
msingi ya kuhesabiwa.

Alisema haki ya kuhesabiwa ni ya 
kila Mtanzania bila kujali kuna wazee 
vikongwe na wenye ulemavu, wote wa-
nastahili kupatiwa maendeleo.

Alisema bado kuna ukatili na unyan-
yapaa baadhi ya familia zinazoishi wa 
wazee vikongwe na wenye ulemavu wa 
kuwaficha majumbani na kusababisha 
kuwakosesha haki yao ya msingi ya 
kuhesabiwa kwenye sensa.

Hata hivyo, Mwenyekiti huyo ali-
waomba Watanzania kutolihusisha sensa 
ya watu na makazi na imani ya dini.

Alisema sensa halifungamani na imani 
yoyote ya dini kwa kuwa lipo kwa ajili 
ya serikali kupanga mipango yake ya 
maendeleo.

“Viongozi wa dini kwa kushirikiana na 
serikali wanatakiwa kutoa elimu ita-
kayohakikisha Watanzania wanashiriki 
kikamilifu ili kupata idadi kamili ya watu 
wake,” alisisitiza.

Na Grace Mwakalinga, MBEYA

M
KUU wa Mkoa wa Mbeya, Juma 
Homera, ametengua uamuzi 
wa Baraza la Madiwani la Hal-
mashauri ya Wilaya ya Kyela 

ambalo lilipitisha sheria ndogo la kumtoza 
Sh. 1,000 kila mtu anayetembelea ufukwe 
wa Matema katika Ziwa Nyasa.

Lengo la kupitisha sheria ya kutoza fedha 
hizo ni kuongeza mapato ya ndani ya hal-
mashauri inayopakana na nchi jirani ya 
Malawi.

Homera alifikia uamuzi huo juzi wakati 
akiongoza kongamano la siku moja la ku-
jadili fursa za kiuchumi na uwekezaji lil-

ilofanyika jijini Mbeya na kuratibiwa na 
Chama cha Wafanyabiashara, Viwanda na 
Kilimo (TCCIA) Mkoa wa Mbeya.

Katika uamuzi huo, Homera alisema 
hawezi kukubali kuona wananchi wakito-
zwa fedha ya kiingilio wakati wanakwenda 
kupunga upepo kwenye ufukwe wa Mate-
ma na kueleza kuwa kitendo hicho ni cha 
kushangaza na cha kwanza kutokea nchini.

Mkuu huyo wa Mkoa aliiagiza serikali ya 
Wilaya ya Kyela kushughulikia hilo jambo 
haraka kwa kuwa linaleta picha mbaya kwa 
watalii wanaotaka kwenda kutembelea 
fukwe hizo.

“Huu ni ufukwe wa kwanza nchini ku-
watoza watu fedha za kiingilio.  Mimi  ni-

takuwa mtu wa mwisho kuunga mkono 
hili jambo. Huo si utaratibu hata kama ni 
sheria ndogo ndogo, mamlaka niliyo nayo 
yanasema mkuu wa mkoa ana uwezo wa 
kutengua uamuzi wa baraza la madiwani 
ambao hauna tija kwa wananchi,’’ alisema.

Kuhusu fursa za kiuchumi, Homera 
alisema mkoa wa Mbeya una fursa nyingi, 
hivyo kuwaomba wafanyabiashara na 
wawekezaji kujitokeza kuchangamkia fursa 
hizo kwa kuwekeza katika maeneo mbalim-
bali. 

Aliitaka Mamlaka ya Mapato Tanzania 
(TRA) Mkoa wa Mbeya kujenga mazingira 
rafiki ya kukusanya kodi na kwamba hawa-
paswi kutumia nguvu au kuchukua fedha 

za wafanyabiashara kinyume CHA sheria za 
ukusanyaji wa kodi.

“Watu wa mapato ikiwezekana muwe 
mnawapa hata soda wateja wenu wakija. 
Hata  pale mapokezi mnawaweka wadada 
wenye sura nzuri na wenye lugha ya ukarimu 
ili mteja avutiwe kupeleka kodi mwenyewe.  
Sitapenda kusikia malalamiko ya  
wafanyabiashara kwamba wananyanywas-
wa, ‘’alisema.

Nae Mwenyekiti wa TCCIA Mkoa wa 
Mbeya,  Erick Sichinga, alisema mazingira 
bora ya uwekezaji yatawavutia wafanyabi-
ashara kuwekeza kupitia sekta mbalimbali 
mkoani Mbeya ikiwamo uanzishwaji wa 
viwanda.

RC atengua uamuzi wa madiwani 

‘Tumieni redio kuhamasisha utalii’
 Na Grace Mwakalinga, 
RUNGWE

WADAU wa Utalii nchini 
wameshauriwa kutumia vy-
ombo vya habari zikiwamo 
redio za kijamii kuhamasisha 
utalii wa misitu, ili kuongeza 
maduhuli ya serikali yanay-
otokana na viingilio kwenye 
hifadhi za misitu.

Wito huo ulitolewa   juzi 
na Mkurugenzi Mtendaji 
wa Highlands FM ya jijini 
Mbeya, Jacqueline Mwaky-
ambiki, wakati wafan-
yakazi wa kituo hicho na 
wadau wao walipotembe-
lea Mlima Rungwe kwa ajili  
ya kuhamasisha utalii wa  
ndani.

Mwakyambiki alisema vy-
ombo vya habari husasani re-
dio za kijamii, zinazopatikana 
mikoani zina nafasi kubwa 
kuhamasisha utalii wa ndani 
ukiwamo wa misitu kwa kuwa 
vyombo hivyo vinasikilizwa 
na watu wengi katika maeneo 
husika.

Alisema kwa kutambua 
hilo, kituo chake kiliamua ku-
ratibu matembezi ya kupanda  
Mlima Rungwe ambayo yali-
washirikisha zaidi ya wadau 
70 kutoka ndani na nje ya 
Mkoa wa Mbeya.

“Redio za kijamii zikitumika 
ipasavyo kuhamasisha utalii 
wa ndani, wananchi wengi 
watahamasika ukizingatia 
kuwa mkoa wetu una vivutio 

vingi sana lakini mwamko wa 
wenyeji kutembelea ni mdogo 
kwa kuwa hakuna hamasa.  
Suluhu inaweza kuwa ku-
tumia hizi redio zetu,’’ alise-
ma.

Ofisa Utalii wa Hifadhi Asilia 
ya Misitu wa Mlima Rungwe, 
Jesca Mgata, alisema hifadhi 
hiyo ni eneo mojawapo lenye 
vivutio vya utalii vinavyotu-
mika kwa ajili ya utalii ikolo-
jia, utafiti, burudani za kutem-
bea na mapumziko.

Alisema utalii wa Mlima 
Rungwe unasimamiwa na 
kuendeshwa na Wakala wa 
Huduma za Misitu Tanzania 
(TFS). Alisema wakiwa wadau 
wa utalii, wanaamini uhifa-
dhi wa misitu ni muhimu ka-

tika kuchochea maendeleo ya 
utalii.

‘’Katika mlima huu kuna 
viumbe mbalimbali wanapa-
tikana hapa wakiwamo ka-
punji ambao hawapatikani 
sehemu yoyote Afrika. Pia 
kuna mimea aina mbalimbali, 
hivyo ni sehemu ambayo uki-
itembelea utaifurahia kuto-
kana na kuwapo kwa vivutio 
vingi,’’ alisema.

Mwenyekiti wa kamati 
ya maandalizi ya kupandia 
mlima huo, Lameck Charles, 
alisema matembezi hayo 
yamewashirikisha wadau 
mbalimbali kama vile benki, 
Mamlaka ya Mapato Tanzania 
(TRA), wafanyabiashara na 
wasikilizaji.

Mil. 500 
kujenga 
Chimala – 
Kapunga 
Na Grace Mwakalinga, MBARALI

KATIKA kuhakikisha wananchi 
wananufaika na miradi mbalimbali ya 
maendeleo, serikali wilayani Mbarali 
katika Mkoa wa Mbeya, imepokea 
Sh. milioni 500 kwa ajili ya ujenzi wa 
barabara ya Chimala-Kapunga yenye 
urefu wa kilomita 26.

Akizungumza na Nipashe mwis-
honi mwa wiki, Mkuu wa Wilaya ya 
Mbarali, Reuben Mfune, alisema eneo 
la Kapunga ni miongoni mwa maeneo 
wilayani hapa yenye wawekezaji 
wakubwa yakiwapo mashamba 
makubwa ya Kapunga Estate na 
wakulima wadogo, hivyo barabara 
hiyo ni muhimu.

“Kwa muda mrefu wananchi wali-
kuwa wanaahidiwa kwamba barabara 
hii itaboreshwa, sasa tumeshapokea 
fedha hizi na tumeshatoa maelekezo 
kwa maofisa wa Wakala wa  
Barabara za Mijini na Vijijini (TARU-
RA) ili waanze kuijenga,” alisema 
Mfune.

Aliwataka wananchi kutoa ushiriki-
ano kwa serikali ikiwemo kulinda 
vifaa vitakavyotumika kwenye ujenzi 
wa mradi huo ili visiibwe na kukubali 
kupisha mradi huo kwa wale ambao 
watalazimika kuhamishwa.

Pia alisema halmashauri ya wilaya 
hiyo imepokea Sh. milioni 500 kwa 
ajili ya ujenzi wa wodi tatu za wag-
onjwa kwenye Hospitali ya Wilaya 
inayojengwa katika eneo la Rujewa 
ili kuboresha huduma za afya kwa 
wananchi.

Mfune pia alisema wanaendelea 
kushirikiana na wananchi kwenye 
ujenzi wa vyumba vya madarasa 127 
ili kukabiliana na uhaba wa  
vyumba vya madarasa kwa ajili ya 
wanafunzi wa kidato cha kwanza wa-
naotarajia kuanza masomo Januari, 
mwakani.

Mkuu wa Mkoa wa Mbeya, Juma Homera, akimpatia viroba vya maziwa mwanafunzi wa Shule ya Msingi Mwenge ya jijini Mbeya, Jo-
sephine Lawrence, wakati wa kilele cha maadhimisho ya wiki ya unywaji maziwa mwishoni mwa wiki. PICHA: GRACE MWAKALINGA



Jumatano Oktoba 6, 2021 17

HABARI ZAnZIBAR

SMZ yataka uwekezaji hospitali za kisasa
Na Rahma Suleiman,  
ZANZIBAR 

 SERIKALI ya Mapinduzi ya 
Zanzibar imesema inakaribi-
sha wawekezaji kuwekeza ka-
tika miradi ya ujenzi wa hospi-
tali za kisasa.

 Hayo yalibainishwa na Wa-
ziri wa Afya, Ustawi wa Jamii, 
Jinsia, Wazee na Watoto, Nas-
sor Ahmed Mazrui,  na kue-
leza kwamba hospitali hizo ni 
zitakazosaidia kutoa matibabu 
kwa magonjwa ambayo hupa-
tikana nje ya nchi.

Mazrui alikuwa  akizun-
gumza na mfanyabiashara ku-

toka Dubai, Ahmad Al-Falasi, 
ambaye anatarajia kujenga 
hospitali kubwa ya kutibu  
magonjwa yasiyoambukiza.

Waziri Mazrui alisema Zan-
zibar inahitaji hospitali ya 
kisasa yenye uwezo wa ku-
tibu magonjwa mbalimbali 
ikiwamo yasiyoambukiza am-
bayo yanaongoza kwa kusaba-
bisha vifo.

Alisema wanamkaribisha 
mfanyabiashara   huyo ku-
jenga hospitali ya aina hiyo 
ambayo kwa kiasi kikubwa ita-
punguza mzigo wa serikali ku-
wasafirisha wagonjwa kwenda 
njeya nchi.

‘’Zanzibar inahitaji huduma 
za afya bora, ambazo zitasaid-
ia kukabiliana na changamoto 
ya mgonjwa tishio yanayo-
sababisha vifo kwa wananchi 
wengi,” alisema.

Mkurugenzi Mtendaji wa 
Mamlaka ya Vitega Uchumi 
(ZIPA), Sharifu Ali Sharifu, 
amesema wapo katika hatua 
ya mwisho ya kuchagua eneo 
ambalo litajengwa hospitali 
hiyo huko Fumba Mkoa wa 
Mjini Magharibi Unguja.

Alisema eneo la Fumba lipo 
katika ukanda wa maeneo 
huru ya uchumi na uwekezaji, 
ambayo yametengwa kwa ajili 

ya ujenzi wa miradi mikubwa 
ikiwamo ya uchumi na maen-
deleo.

Mwekezaji, Ahmada Al-Fala-
si, alisema nia yake ni kujenga 
hospitali kubwa yenye uwezo 
wa kutibu magonjwa mbalim-
bali hatua ambayo itapunguza 
kusafirisha wagonjwa kwenda 
nje ya nchi.

‘’Nimetembelea maeneo 
mengi kwa ajili ya ujenzi wa 
hospitali ya kisasa, lakini ni-
mechagua Zanzibar kutimiza 
ndoto yangu ya kuwa na hos-
pitali kubwa ya kisasa ya kutoa 
tiba,” alisema.

Mwalimu madrasa matatani 
madai kulawiti wanafunzi 5
Na Rahma Suleiman,  
ZANZIBAR

J
ESHI la Polisi Zanzibar li-
namshikilia mwalimu wa 
madrasa, Ali Abdallah Ali 
(32), kwa tuhuma za ku-

lawiti wanafunzi wake watano.
 Mtuhumiwa huyo mkaazi wa 

Mweza Mkoa wa Mjini Mgharib 
Unguja anadaiwa kuwawiti wa-
toto hao wa kiume wenye umri 
kati ya miaka 11 na wengine 
miaka sita.

Akizungumza na waandishi 
wa habari Mjini Zanzibar, Ka-
manda wa Polisi Mkoa wa Mjini 
Magharibi Unguja, Omar Said 

Nassir, alisema mtuhumiwa 
huyo pia ni mwalimu katika 
Shule binafsi ya Taifa iliyoku-
wepo eneo la Regezamwends 
Wilaya ya Magharibi ‘A’ Mkoa wa 
Mjini Magharibi Unguja.

Aidha, alisema mtuhumiwa 
aligundulika baada ya kumla-
witi mtoto mmoja kati ya wanne 
waliogundulika baadae ambao 
ni wanafunzi wake katika ma-
drasa.

Alisema tukio hilo la udhalil-
ishaji liliripotiwa kituo cha Polisi 
Mwera Oktoba 2, mwaka huu 
majira ya asubuhi ambapo wa-
zazi wa watoto hao walipatwa 
na wasiwasi na kuwapeleka wa-

toto wao kituo cha polisi kwa 
ajili ya kufanyiwa uchunguzi.

Kamanda huyo alisema 
mtuhumiwa huyo alikuwa aki-
walawiti watoto hao nyumbani 
kwake. 

Kamanda Nassir alisema 
kwamba mtuhumiwa huyo 
yupo chini ya ulinzi wa Jeshi 
la Polisi, huku wakiendelea na 
upelelezi  na kwamba  utaka-
pokamilika atafikishwa ma-
hakamani.

Aliwaomba wazazi na walezi 
kufuatilia mienendo ya watoto 
wao mara kwa mara na kuwa 
nao karibu ili kubaini matatizo 
yanayowakabili.

“Tukae na watoto wetu mara 
kwa mara na kuwachunguza na 
kuwakagua, kwani itatusaidia 
kujua vitendo vya udhalilishaji 
dhidi yao mapema na kuchukua 
hatua,” alisema.

Kamanda Omary, aliwasisitiza 
wananchi hasa vijana wa kiume 
kuacha kutenda makosa ya ud-
halilishaji kwa tamaa zao.

Alisema pia mshitakiwa Sam-
son Rafael Juakali (21), mkaazi 
wa Fuoni Kipungani, amehuku-
miwa kifungo cha miaka 20 jela 
kwa kosa la kumtorosha, kum-
baka na kumpa ujauzito mtoto 
mwenye miaka 15 ( jina limehi-
fadhiwa).

Rais wa Zanzibar na Mwenyekiti wa Baraza la Mapinduzi, Dk. Hussein Ali Mwinyi, akizungumza na Balozi wa Nigeria hapa nchini, 
Hamisu Umar Takamawa, alipofika Ikulu Zanzibar jana. PICHA: IKULU

Waziri 
aelekeza 
tathmini ya 
vifaa taasisi  
ya  UDSM 
Na Rahma Suleiman, ZANZIBAR

UONGOZI wa Taasisi ya Sayansi 
ya Bahari ya Chuo Kikuu cha Da es 
Salaam kilichopo Zanzibar kimetakiwa 
kufanya tathmini kujua gharama halisi 
za vifaa vinavyohitajika kwa ajili ya 
kufundishia.

Hatua ya kutaka kufanyika kwa  
tathmini hiyo inafuatia baada ya 
kuteketea kwa jengo hilo kwa moto 
wiki iliopita.

Hayo yalisemwa juzi na Waziri wa 
Elimu, Sayansi na Teknolojia, Prof.
Joyce Ndalichako, alipofanya ziara na 
kukagua jengo la taasisi ya hiyo   
lilopo Malinndi Zanzibar lililoathirika 
na moto na kusababisha hasara 
kubwa.

Alisema kufanyika kwa tathmini ya 
haraka kwa kiasi kikubwa kutaisaidia 
na kuiwezesha serikali kurudisha hu-
duma za kufundishia wanafunzi kwa 
kuwapatia vifaa vipya .

Alisema kwamba taasisi ya Sayansi 
ya Baharini ya UDSM ni muhimu zaidi 
kutokana na vipaumbele vya serikali 
zote mbili Jamhuri ya Muungano na 
Serikali ya Mapinduzi Zanzibar kuima-
risha uchumi wa bluu na masuala ya 
utafiti wa baharini na rasilimali  
zake.

Prof.  Nalichako, alisema kuele-
kea katika uchumi na kufaidika kwa 
matumizi ya rasilimali za baharini 
masuala ya utafiti yanahitajika kwa 
kiasi kikubwa ili wananchi wafaidike 
na sekta mbalimbali ukiwamo uvuvi 
wa bahari kuu.

‘’Taasisi ya Sayansi ya Bahari ya 
Chuo Kikuu ni miongoni mwa vitengo 
vinavyotegemewa na serikali katika 
masuala mbalimbali ikiwamo ya utafiti 
wa baharini na rasilimali zake kuwan-
ufaisha wananchi ikiwamo na mazao 
ya baharini.’’ alisema.

Naye Makamu mkuu wa Chuo Kikuu 
cha Dar es Salaam, Prof. William 
Anangisye, alisema moto huo ume-
sababisha hasara ya vifaa mbalimbali 
ambavyo vilikuwa vinatumiwa na 
wanafunzi kwa ajili ya masomo ya 
vitendo.

Alisema tathmini ya kina na haraka 
itafanywa na uongozi wa Taasisi 
hiyo ili kupata fedha ambazo zitatu-
mika kwa ajili ya kununua vifaa vya 
mafunzo ya vitendo.

Mkuu wa Kikosi cha Zimamoto 
Zanzibar, Rashid Mzee, alisema moto 
huo ulizuka juzi alasiri ambapo hata 
hivyo, chanzo chake hakijafahamika 
na uchunguzi unaendelea.

‘’Tulipata taarifa ya moto saa 9.40 
na tulifika na kuanza kuzima moto, 
ingawa chanzo chake hakijafahamika 
hadi sasa,’’ alisema.



KUPOTEA KWA 
KADI YA PIKIPIKI

                                   
ATHUMANI DAUDI LEMA,

       Anatangaza  kupotelewa 
na  kadi ya pikipiki   Yenye 

namba za usajili  MC 754BWR
Engine  namba 

162FMJSS7G04414 namba  
Chassis namba  

LFSGE2PK004414
Yeyote atakayeiona  atoe 

taarifa kituo chochote cha 
polisi .

Polisi  Taafifa :
KIL/MOS/RB/468845/2021

TANGAZO

MATANGAZO MCHANGANYIKO

TAHADHARI: Wasomaji wanatakiwa kuuliza na kuchukua ushauri sahihi kabla ya kutuma fedha, au kuingia katika gharama yoyote kati yake na mtangazaji 

THE GUARDIAN LIMITED hawatahusika kwa malipo au manunuzi yoyote kati ya muuzaji na mnunuaji kwa matangazo yaliyochapishwa katika gazeti hili.

Uza, Chenye Thamani  Kubwa Kwa Kutangaza 

Nasi Kwa  Bei Poa  Tupigie  0782253676

OFISI ZA MATANGAZO Mikocheni 
Industial Area,  Po.Box 31042, 

Dar es Salaam. Mob:
 +255 - 0782253676

PATA MKOPO WA HARAKA KWA 

MASHARTI NAFUU KUTOKA 

ENTEPRISES FINANCE LIMITED (EFL).

KWA MAWASILIANO ZAIDI

TUPIGIE:0677 111 333 

KIWANJA KINAUZWA 

KIPO KISUKURU JKT 

SEGEREA DAR ES SALAAM, 

UKUBWA SQM 2252, KINA 

HATI, BEI 60 MILIONI. 

MAWASILIANO: 0655 857523.

Tambwe atamba 
kuwasha moto 
akianza na mabao 4
Na Faustine Feliciane

B
AADA ya kuanza msimu kwa 
kucheka na nyavu mara nne 
wakati wakiibuka na ushindi 
wa mabao 4-1, dhidi ya African 

Lyon kwenye mechi ya fungua msimu 
Ligi Daraja la Kwanza Tanzania Bara, 
mshambuliaji wa DTB, Amissi Tambwe, 
amesema  bado ana uwezo wa kuende-
lea kufanya makubwa na kuisaidia timu 
yake kufanya vizuri.

Tambwe nyota wa zamani
 wa Klabu za Simba na Yanga, 
amejiunga na DTB msimu huu

 na tayari ameanza kwa kui-
pa ushindi mnono.

Akizungumza na Nipashe mshambu-
liaji jana, Tambwe alisema kile alichokio-
nyesha, kwenye mchezo wa kwanza ame-
panga kukiendeleza katika mechi zijazo.

“Si mimi peke yangu, klabu kwa ujumla 
imejipanga kufanya vizuri, kwenye ligi 
na kuhakikisha timu inapanda daraja 

msimu ujao, ukiangalia kuna wachezaji  
wenye uzoefu mkubwa mbao wamesajil-
iwa, kwa pamoja tutapambana mpaka 
mwisho, kuona timu inachezwa Ligi Kuu 
msimu ujao,”  alisema nyota.

Alisema kwake binafsi anaona bado 
ana uwezo wa kupambana, kwenye Ligi 
Kuu na ndio sababu ya kujituma katika 
Ligi Daraja la Kwanza.

“Mpira wa Tanzania unafahamika, ligi 
zake ni ngumu na zinahitaji kupambana 
sana, hata hii Ligi Daraja la Kwanza ni 
ngumu kwa sababu kila timu imejiandaa, 
pia kuna timu ambazo zimetoka Ligi Kuu 
nazo zinapambana kutaka kurejea Ligi 
Kuu, tunafahamu mlima uliopo mbele 
yetu,” aliongezea kusema Tambwe.

Aidha, alisema fedha zinazotolewa 
na Kampuni ya Azam Media kama bo-
nasi kwenye Ligi Kuu nazo zinachangia 
kwa kiasi kikubwa Ligi Daraja la Kwanza 
msimu huu kuwa ngumu kutokana na 
kina timu kutaka kupanda daraja, ili zi-
faidike na pesa hizo kwa kushiriki Ligi 
Kuu.

Adam Fungamwango na Saada Akida

BAADA ya kushinda mabao 3-0, dhidi ya 
Sudan Kusini kwenye michuano ya soka la 
Wanawake Ukanda wa Kusini mwa Afrika 
(COSAFA), Kocha Mkuu wa timu ya Taifa 
ya Wanawake nchini (Twiga Stars), Bakari 
Shime, amesema lengo lao mwaka huu ni 
kufika fainali ya michuano hiyo.

Akizungumza juzi, baada ya mechi ya 
mwisho ya Kundi B, kwenye Uwanja wa 
Gelvandale, Port Elizabeth nchini Afrika 
Kusini, ambako michuano hiyo inache-
zwa, kocha huyo alieleza kufurahia ku-
pata matokeo hayo, ambayo yamewawez-
esha kutinga hatua ya nusu fainali, lakini 
lengo lao mwaka huu kama wageni waal-
ikwa ni kufika fainali.

“Nafurahi kwa matokeo haya, tu-
mecheza vema na kupata matokeo ma-

zuri, kipindi cha kwanza tulishindwa ku-
pata bao, lakini cha pili tukafunga matatu, 
lengo letu msimu huu ni kuhakikisha 
tunapambana na kufika fainali, sasa tu-
najiandaa tuone nusu fainali tutacheza na 
nani.

Twiga Stars imemaliza mechi za Kundi 
B, ikiwa kinara kwa kushinda michezo 
yote mitatu. Iliichapa Zimbabwe mabao 
3-0, ikashinda tena 2-0 dhidi ya Botswa-
na kabla ya ushindi mwingine wa 3-0, 
dhidi ya Sudan Kusini, mabao yote kwe-
nye mechi ya juzi yakifungwa na Stumai 
Athumani.

Ratiba ya michuano hiyo inaonyesha 
mshindi wa Kundi B atacheza na mshin-
di wa pili wa Kundi C, huku kukiwa na 
uwezekano mkubwa wa Twiga Stars 
kucheza kati ya Zambia na Uganda, amba-
zo zinaongozana msimamo wa kundi hilo.

Twiga Stars yaitaka fainali COSAFA

Na Maulid Mmbaga

MKURUGENZI na mwanzilishi 
wa Tamasha la Marafiki, Isack 
Abeneko, kwa kushirikiana na 
Ufaransa, wameandaa tama-
sha litakalofanyika jijini Dar es 
Salaam na Bagamoyo, likiwa 
na lengo la kuwajengea uwezo 
wasanii katika maeneo mbalim-
bali ya Sanaa na kuwaendeleza 
kimataifa.

Akizungumza jijini Dar es 
Salaam jana, Abeneko alisema 
tamasha hilo litawakutanisha 
pamoja wasanii zaidi ya 128 wa 
ndani na nje, sambamba na wa-
dau na wataalamu mbalimbali wa 
sanaa, kwa ajili ya kushirikishana 
uzoefu na maarifa kwa lengo la 
kuinua sanaa ya muziki nchini.

Alisema tamasha hilo litafanyi-

ka kuanzia Oktoba 7-9 kwa Dar 
es Salaam na Oktoba 10, mwaka 
huu Bagamoyo likiwa na kaulim-
biu ya “Muziki na Maendeleo ya 
Kijamii’, huku dhumuni kubwa 
likiwa ni  kuhamasisha vijana 
na wanamuziki kutumia muziki 
kama nyenzo ya kuleta mabadi-
liko chanya katika jamii.

“Tamasha la Marafiki pia 
litakuwa na semina za mafunzo 
na mjadala wa wazi kwa 
siku tatu, mambo mbalimbali 
yatajadiliwa na kutolewa elimu 
inayohusu namna ya kufuata 
utaratibu wa biashara ya muziki, 
utengenezaji wa muziki wenye 
mzunguko na unaofaa, usimamizi 
wa msanii na jinsi ya kupata 
soko la ndani na kimataifa, ili 
kuwaendeleza wasanii nchini,” 
alisema Abeneko.

Marafiki, Ufaransa kuinua wasanii

DONDOO ZA SOKA 
MAGAZETI YA ULAYA

PARIS, Ufaransa

M
SHAMBULIAJI wa Paris 
Saint Germain, Kylian 
Mbappe, amekubali 
kuwa alitaka kujiunga 

na Real Madrid kipindi cha dirisha 
la usajili la majira ya joto kabla ya 
dili hilo kushindikana mwishoni.

Mchezji huyo wa kimataifa wa 
Ufaransa, alihusishwa na kujiunga 
na miamba ya hiyo ya Madrid baada 
ya kukataa kuongeza mkataba wake 
na matajiri wa jijini Paris.

Real Madrid walipeleka ofa mbili 

ambazo kwa mchezaji huyo mwe-
nye miaka 22, zilikataliwa katika 
siku za mwishoni kwenye dirisha la 
majira ya joto ingawa Mbappe ali-
gomea mkataba mpya.

PSG bado wana nia ya 
kumbakisha mchezaji

 huyo wa zamani wa AS 
Monaco, huku nyota huyo
 akithibitisha kuwa aliku-
wa anahitaji kujiunga na
 miamba hiyo ya Madrid

 msimu wa 2021/22.
“Kuondoka ndilo lililokuwa chaguo 

langu, tamaa yangu ilikuwa wazi 
majira ya joto, nimejifunga na PSG, 
na kama ningeondoka majira ya joto, 
basi ningeenda Real Madrid tu, nililia 
pale nilipojua kuwa siwezi kwenda 
Madrid,” alisema Mbappe akinuku-
liwa na jarida la France Football.

Mbappe tayari amefunga mabao 
manne katika mechi tisa kwenye 
Ligue 1 hadi sasa ni sehemu ya nyo-
ta wanaotegemewa na kocha Mauri-
cio Pochettino pembeni ya Neymar 
na Lionel Messi ambaye alijiunga na 
klabu hiyo mapema majira ya joto 
msimu huu.

    Kuondoka ndilo lililokuwa chaguo langu, 
tamaa yangu ilikuwa wazi majira ya joto, nililia pale...

habari michezo

Sterling atakiwa Barca

BARCELONA wanafikiria uhamisho wa mshambu-
liaji wa Manchester City na England Raheem Sterling, 
26. (Mundo Deportivo)

Kassie mbadala wa Pogba

KLABU ya Manchester United inafikiria kumpata 
kiungo wa kati wa AC Milan, Franck Kessie, 24, kama 
mbadala wa Paul Pogba. (Calcio Mercato)

Inter yapanga kwa Alonso

INTER Milan wako tayari kurejesha nia yao ya 
kumpata beki wa pembeni wa Chelsea, Marcos Alonso, 
30, raia wa Hispania. (Tutto Mercato)

Torres kutua Man City

KLABU ya Manchester City wapo katika mbio za 
kumnasa mlinzi wa Villarreal na Hispania, Pau Torres, 
24. (Metro)

Xavi kumrithi Koeman

BARCELONA wamebaki kwenye mazungumzo na 
kiungo wa kati wa zamani wa Hispania, Xavi mwenye, 
41, kuhusu kuchukua nafasi ya kocha Ronald Koeman. 
(90min)

YAMFUNGUKIA De Beek

EVERTON ilijaribu kumsajili Donny van de Beek, 24, 
kwa mkopo kutoka Manchester United na ingependa 
kumchukuwa kiungo huyo wa kati wa Uholanzi katika 
dirisha la usajili la Januari. (NOS via Mail)

Nuno kufukuzwa Spurs

TOTTENHAM Hotspur inaweza kumtimuwa kocha 
Nuno Espirito Santo, bila kulipa fidia yoyote ikiwa 
hatawaongoza kufikia nafasi sita za juu kwenye Ligi 
Kuu England. (Athletic)

Kozlowski hataki maSTAA

KIUNGO wa kati wa Pogon Szczecin, Kacper Ko-
zlowski, 17, ambaye amekuwa akifuatiliwa na Liver-
pool, AC Milan na RB Leipzig, amesema havutiwi na 
“majina makubwa”. (Sport Interia)

Souttar atakiwa Everton

KOCHA wa Everton, Duncan Ferguson, alikwenda 
kumfuatilia mlinzi wa kati wa Stoke City, Harry Sout-
tar, 22, wakati ‘Toffees’ hao wakipanga uwezekano wa 
kuondoka kwa Yerry Mina. (Sun)

Dau la Tchoumeni laanikwa 

MONACO imetangaza dau la pauni milioni 34 kwa 
kiungo wa kati, Aurelien Tchouameni, 21, anayewani-
wa na Juventus na Chelsea. (Calciomercato)

Gonzalez mtegoni CITY

KLABU ya Manchester City wanamfuatilia kiungo 
wa kati wa Hispania, Nico Gonzalez anayekipiga Bar-
celona, ambaye hajapewa nafasi ya kucheza kwenye 
kikosi cha kwanza. (Fichajes)

zisikupite

Mbappe atoa siri ya 
chozi la Real Madrid



Ranieri apewa 
miaka 3 Watford
LONDON, England 

CLAUDIO Ranieri amesaini mka-
taba wa miaka mitatu kuinoa 
Watford akichukuwa mikoba 
iliyoachwa na Xisco Munoz kwe-
nye viunga vya pale Vicarage 
Road.

Ranieri mwenye umri wa 
miaka 69, anakuwa kocha wa 13 
tangu familia ya Pozzo ichukue 
umiliki wa klabu hiyo mwaka 
2012.

Kocha huyo aliiongoza Leices-
ter City kwenye safari ya mafani-
kio na kuchukua ubingwa wa 
Ligi Kuu England mwaka 2016, 
hivyo kubaki kuwa na msimu 

mrefu zaidi wa mafanikio.
Sasa amerudi kwenye mikiki-

mikiki ya Ligi Kuu England 
baada ya kuwa nje ya Uingereza 
kwa miaka miwili.

Ranieri pia alikuwa na msimu 
mbaya akiwa na Fulham mwaka 
2019, ambapo alishinda mich-
ezo mitatu tu kati ya 17 kwenye 
viunga vya Craven Cottage kabla 
ya kupokewa na msaidizi wake, 
Scott Parker.

Bodi ya Watford inaamini 
kuwa Ranieri ni mtu sahihi 
kuiongoza timu hiyo msimu huu, 
baada ya klabu hiyo kushinda 
michezo miwili kati ya saba ka-
tika kuwania nafasi za juu.

habari michezo

LONDON, England 

K
OCHA Gareth Southgate ame-
wajumuisha Tammy Abraham 
na Ben Chilwell kwenye kikosi 
chake cha England kuelekea 

michezo iliyopo mbele yao ya kuwania 
kufuzu Kombe la Dunia 2022 dhidi ya 
Andorra na Hungary, wakati Reece 
James akijiondoa kutokana na kuwa 
majeruhi.

Chilwell beki wa kulia atajiunga na 
kikosi hicho cha ‘Simba Watatu’ aki-
chukua nafasi ya James, huku Abraham 
akienda kuongeza nguvu kwenye na-
fasi ya ushambuliaji.

Abraham ambaye aliondoka Chelsea 
majira ya joto kujiunga na AS Roma 
hadi sasa amefunga mabao manne na 
kutoa pasi za mwisho tatu katika mi-
chezo 10 kwenye klabu yake mpya.

Chilwell alikuwa kikosi cha England 
kwenye Euro 2020, lakini hakuiche-
zea hata dakika moja timu hiyo wakati 
ikifika fainali, wakati mara ya mwisho 
Abraham kuitwa kwenye kikosi cha 
Simba Watatu hao ilikuwa ni Novemba 
mwaka jana.

England watacheza na Andorra uge-
nini Oktoba Jumamosi wiki hii kabla ya 
kukipiga na Hungary kwenye uwanja 
wa nyumbani, Wembley Jumanne ijayo.

Abraham, 
Chilwell 
waongezwa 
England

Solkjaer 
bado ‘yupo 
yupo’ sana 
United

MANCHESTER, England 

M
ABOSI wa Klabu ya Manchester 
United hawana mpango wa kum-
fukuza Kocha Mkuu, Ole Gun-
nar Solkjaer licha ya kuwa na 

mwenendo mbovu hivi karibuni, kwa mu-
jibu wa Daily Mail.

Tayari ndani ya msimu wa 2021/22, ame-
poteza mechi tatu na amelazimisha sare 
mbili huku akipata ushindi katika mechi 
tano katika michuano yote.

Jina lake limekuwa likitajwa kuwa moja ya 
makocha watakaofukuzwa mapema kutoka-
na na mabosi wa timu hiyo kuwekeza nguvu 
kubwa kwenye usajili wa nyota wakubwa iki-
wa ni pamoja na Cristiano Ronaldo ili aweze 
kuwapa matokeo ila mambo yamekuwa ni 
magumu.

Ripoti hiyo inaeleza kuwa licha ya matokeo 
kuwa mabaya na mwendo mbovu wa timu 
hiyo iliyo nafasi ya nne kwenye msimamo wa 
Ligi Kuu England pamoja na pointi zake 14 
huku vinara wakiwa ni Chelsea wenye pointi 
16, bado mabosi hawana mpango wa kum-
futa kazi kwa kuwa wanaona anafanya vizuri.

Anayetajwa kupewa mikoba ya Solkajaer 
ni Antonio Conte ambaye kwa sasa yupo 
huru kwa kuwa hawafundishi tena Inter Mi-
lan ambao aliwapa ubingwa walioukosa kwa 
muda mrefu.

LONDON, England

KIUNGO wa Barcelona na Brazil, 
Philippe Coutinho, atatua Ligi Kuu 
England (EPL), kwa sababu Arsenal 
na Tottenham Hotspur zipo kwenye 
mazungumzo ya kuipata saini yake.

Barca ipo tayari kumuuza Coutinho 
kwa sababu hali yao kiuchumi si nzuri 
na mshahara wa nyota huyo wa pauni 
200,000 kwa wiki unazidi kuiweka 
bajeti yao njiapanda.

Tangu kuanza kwa msimu huu, 
Coutinho amecheza dakika 82 pekee 
za michuano yote ikiwa ni baada ya 
kurejea kutoka kwenye majeraha yali-
yokuwa yanamsumbua tangu msimu 
uliopita.

Coutinho amekuwa hapati nafasi 

ya kucheza kwenye kikosi cha kwan-
za tangu atue kwenye viunga hivyo 
vya Camp Nou mwaka 2018 kwa dau 
la pauni milioni 145 lililovunja rekodi 
ya mauzo kwa upande wa Ligi Kuu 
England.

Taarifa zinadai mchezaji huyo 
angependa zaidi kurejea Liverpool, 
lakini wababe hao hawajaonyesha 
mpango wa kumchukua kiungo huyo 
wa ushambuliaji aliyewahi kushinda 
tuzo ya mchezaji bora wa msimu mfu-
lulizo kuanzia mwaka 2014 hadi 2016.

Kiungo huyo aliwahi kushinda taji 
la Ligi ya Mabingwa mwaka 2020 
akiwa na Bayern Munich aliyokuwa 
anaitumikia kwa mkopo na kwenye 
mchezo wa nusu fainali dhidi ya Bar-
ca alifunga mabao mawili.

Coutinho sasa kutua EPL

Solkjaer 
bado ‘yupo 
yupo’ sana 
United

MANCHESTER, England 

M
ABOSI wa Klabu ya Manchester 
United hawana mpango wa kum-
fukuza Kocha Mkuu, Ole Gun-
nar Solkjaer licha ya kuwa na 

mwenendo mbovu hivi karibuni, kwa mu-
jibu wa Daily Mail.

Tayari ndani ya msimu wa 2021/22, ame-
poteza mechi tatu na amelazimisha sare 
mbili huku akipata ushindi katika mechi 
tano katika michuano yote.

Jina lake limekuwa likitajwa kuwa moja ya 
makocha watakaofukuzwa mapema kutoka-
na na mabosi wa timu hiyo kuwekeza nguvu 
kubwa kwenye usajili wa nyota wakubwa iki-
wa ni pamoja na Cristiano Ronaldo ili aweze 
kuwapa matokeo ila mambo yamekuwa ni 
magumu.

Ripoti hiyo inaeleza kuwa licha ya matokeo 
kuwa mabaya na mwendo mbovu wa timu 
hiyo iliyo nafasi ya nne kwenye msimamo wa 
Ligi Kuu England pamoja na pointi zake 14 
huku vinara wakiwa ni Chelsea wenye pointi 
16, bado mabosi hawana mpango wa kum-
futa kazi kwa kuwa wanaona anafanya vizuri.

Anayetajwa kupewa mikoba ya Solkajaer 
ni Antonio Conte ambaye kwa sasa yupo 
huru kwa kuwa hawafundishi tena Inter Mi-
lan ambao aliwapa ubingwa walioukosa kwa 
muda mrefu.

CHAMBUA...

Gomes na 
hesabu kali 
za Simba CAF
Saada Akida na Faustine Feliciane

WAKATI kikosi cha Simba, 
tayari kimeingia kambini huku 
wachezaji wakipewa dozi ya ma-
zoezi kutwa mara mbili, asubuhi 
na jioni, Kocha Mkuu wa timu 
hiyo, Didier Gomes, amesema 
hana wasiwasi kuelekea mchezo 
wao wa Ligi ya Mabingwa Afrika 
dhidi ya Jwaneng Galaxy FC ya 
Botswana.

Simba imeingia kambini juzi 
ikiwa na wachezaji pungufu 
baada ya nyota wake 16 kuitwa 
timu zao za taifa kuelekea mechi 
za kuwania kufuzu Kombe la 
Dunia Qatar 2022.

Akizungumza na gazeti hili jijini 
jana, Gomes alisema  hawataid-
harau Jwaneng Galaxy  katika 
mchezo wao wa Ligi ya Mabing-
wa Afrika na badala yake wanaji-
andaa kikamilifu kukabiliana nao.

Alisema ana kikosi imara na 
wachezaji wazuri ambao wanau-
wezo wa kupambana kutafuta 
matokeo hali ambayo anajivunia, 
hivyo maandalizi mazuri yata-
wapa nafasi ya kufanya vizuri.

“Mbali ya mazoezi na masu-
ala ya kiufundi tunayafanya 
mazoezini ili kushinda, nitakuwa 
na awamu moja ya kuongea na 
wachezaji wangu kabla ya mechi 
ili kujindaa kiakili kile ambacho 
wanakwenda kukutana nacho 
kutoka kwa wapinzani.

“Tumeingia katika mashindano 
makubwa, malengo yetu ni kuona 
tunasonga mbele tulipoishia 
msimu uliopita, kwa hakika tu-
nahitaji kucheza nusu fainali ya 
michuano hii,” alisema Gomes.

Aidha, Gomez alisema licha 
ya kutoanza vizuri sana msimu 
mpya wa Ligi Kuu, lakini kwake 
anaona ni kawaida kutokea hasa 
kutokana na wachezaji wake 
wengi kutumika muda mrefu 
kwenye klabu na timu za taifa.

“Ni jambo la kawaida muda 
mwingine kuanza kwa sare au 
kufungwa.., kikubwa ni kurejea 
kwenye mstari na kufanya kile 
ambacho tumekuwa tukikifanyia 
mazoezi na kujiandaa nacho 
muda mrefu,” alisema.

UKurasa  21

    Mtihani sasa kwa Poulsen kuamua kuanza na 
wote pamoja Kibu, Bocco, Benin watua usiku...

Mshambuliaji wa Taifa Stars, Kibu Denis akipiga hesabu ya kuwachambua mabeki wa timu hiyo wakati wa ma-
zoezi yaliyofanyika juzi katika Uwanja wa Benjamin Mkapa, Dar es Salaam, kujiandaa na mechi ya dhidi ya Benin 
kuwania kufuzu Kombe la Dunia Qatar 2022, itakayopigwa kesho uwanjani hapo. PICHA: JUMANNE JUMA

Na Mwandishi Wetu

W
ASHAMBULIAJI tegemeo wa 
timu ya Taifa ya Tanzania 
(Taifa Stars), Mbwana Sa-
matta na Simon Msuva wa-

naocheza soka la kulipwa nchini Ubelg-
iji na Morocco, wameinogesha kambi ya 
timu hiyo ya taifa baada ya kujiunga na 
wenzao kambini kujiandaa na mechi ya 
kuwania kufuzu Kombe la Dunia Qatar 
2022 dhidi ya Benin.

Samatta na Msuva walitua juzi 
usiku na kujiunga moja kwa 

moja na wenzao kambi tayari
 kwa mchezo huo utakaopigwa

 kesho katika Uwanja wa Benja-
min Mkapa, Dar es Salaam

 kabla ya kurudiana nchini Be-
nin Jumapili wiki hii.

Akizungumza na Nipashe jana, Ofisa 
Habari na Mawasiliano wa Shirikisho la 
Soka nchini (TFF), Cliford Ndimbo, alise-
ma tayari wachezaji wote wamewasili 

kambini akiwamo Samatta na Msuva ku-
toka Ubelgiji na Morocco.

“Wachezaji wote wamewasili kambini, 
kwa Samatta na Msuva waliwasili jana 
usiku [juzi], lakini Benin watawasili leo 
usiku [jana usiku] tayari kwa mchezo 
huo utakaopigwa Uwanja wa Benjamin 
Mkapa,” alisema Ndimbo.

Aidha, Ndimbo alisema kwa upande 
wa uongozi kila kitu kinaenda vizuri iki-
wamo alichohitaji kocha Kim Poulsen 
na sasa kazi kubwa imebaki kwake ku-
hakikisha anatekeleza majukumu yake 
ili kufikia malengo yanayotarajiwa na 
Watanzania.

Tayari Kocha Mkuu wa Taifa Stars, 
Poulsen amekiongezea kikosi chake ngu-
vu kwenye safu ya ushambuliaji na ulinzi 
baada ya kumwongeza mshambuliaji wa 
Simba, Kibu Denis kutokana na tatizo 
lake la uraia kutatuliwa huku pia akimju-
muisha beki wa Yanga, Kibwana Shomari 
kuchukua nafasi ya Shomari Kapombe 
ambaye ni majeruhi.

Akizungumzia mchezo huo, Poulsen 

alisema anaamini mechi hiyo itakuwa ya 
ushindani mkubwa kutokana na ubora 
wa wapinzani wao hao na muda mch-
ache  wa kujiandaa.

Poulsen alisema Benin inaundwa na 
wachezaji wengi wenye uzoefu wa mechi 
za kimataifa kutokana na kucheza soka 
Ulaya hususan Ufaransa tofauti na Taifa 
Stars ambayo kikosi chake kinajumuisha 
nyota wengi wanaocheza soka nchini.

Lakini kujiunga kwa Kibu Stars, sasa 
kunampa Poulsen wigo mpana katika 
uchaguzi wa safu yake ya ushambuliaji 
ambayo tayari ilikuwa na John Bocco na 
Samatta huku pia akiwa pia na chaguo 
pana katika safu ya viungo washambu-
liaji ambayo ina Feisal Salum ‘Fei Toto’, 
Novatus Dismas, Msuva, Iddy Suleiman 
‘Nado,’ Riliant Lusajo na Abdul Hamisi 
Suleiman.

Taifa Stars inaongoza Kundi J katika 
mechi hizo za kufuzu ikiwa na pointi nne 
sawa na Benin ikifuatiwa na DR Congo 
yenye alama mbili huku Madagascar 
ikiburuza mkia bila pointi. 

Samatta, Msuva 
wainogesha Stars

Mbappe atoa siri ya chozi la Real Madrid

